
პეკინის გამზირზე ნაცმოძრაობის ოფისი დააზიანეს	49
ფრანკფურტის წიგნის ბაზრობასთან დაკავშირებით თბილისს 20-მდე წამყვანი გერმანელი და ავსტრიელი ბლოგერი, ლიტერატურის კრიტიკოსი და ჟურნალისტი ესტუმრა	50
ნინია კაკაბაძისთვის პირველი არხის თანამშრომელთა ხელფასები მისაღებია	51
სოზარ სუბარმა და აღმოსავლეთ ევროპის უნივერსიტეტის რექტორმა ურთიერთთანამშრომლობის მემორანდუმს მოაწერეს ხელი	53

პრემიერ მინისტრის ოფიციალური ვიზიტი  აშშ-ში დასრულებულია. ყველაზე მნიშვნელოვანი შეხვედრა  საზღვაო ობსერვატორიაში ვიცე პრეზიდენტის სახლში გაიმართა. მაიკ პენსისა და გიორგი  კვირიკაშვილის შეხვედრის მთავარი საკითხი ორი ქვეყნის სტრატეგიული პარტნიორობა და ურთიერთობა იყო. ვიზიტის ბოლოს საქართველოს დამოუკიდებლობის აღდგენის 100 წლისთავისადმი მიძღვნილი საზეიმო  მიღებაც გაიმართა. 
აშშ-ს ვიცე პრეზიდენტმა საქართველოს პრემიერი საკუთარ რეზიდენციაში მიიღო.  მაიკ პენსისა და გიორგი კვირიკაშვილის შეხვედრის მთავარი თემა  საქართველოს ნატოში გაწევრიანების პერსპექტივა და ამ გზაზე ამერიკის დახმარება იყო. 
გიორგი კვირიკაშვილი: ვიცე პრეზიდენტ პენსთან განვიხილეთ ჩვენს რეგიონში უსაფრთხოების საკითხები, განვიხილეთ ამერიკისთვის პრიორიტეტული საკითხები, ჩვენი თანამშრომლობის ასპექტები. ჩვენ ვართ ამერიკის უახლოესი პარტნიორი ჩვენს რეგიონში და ვიცე პრეზიდენტისგან მოვისმინეთ ძალიან მკაფიო მხარდამჭერი მესიჯები, რაც რა თქმა უნდა, ჩვენთვის არის უაღრესად მნიშვნელოვანი. უპირველეს ყოვლისა, მე ვიტყოდი, სასიცოცხლოდ მნიშვნელოვანი და რა თქმა უნდა, ეს არის უზარმაზარი პასუხისმგებლობა საქართველოს მხარეზე ამ პარტნიორობაში, რომ ჩვენ უნდა მაქსიმალური მაღალი თამასა ავიღოთ ჩვენი ქვეყნისთვის და რა თქმა უნდა, ჩვენი ხელისუფლება ამისთვის არის აბსოლუტურად მზად. ჩვენ დიდი იმედი გვაქვს, რომ ამ ვიზიტს ექნება ძალიან სერიოზული გაგრძელება მომავალში ჩვენი ორმხრივი სტრატეგიული პარტნიორობის გაღრმავების კუთხით.
მიხეილ ჯანელიძე: ველოდებით სამიტს, რომელზეც უნდა დაფიქსირდეს ის შედეგი, რომელიც საქარველოს აქვს ბოლო წლებში გატარებული რეფორმების შედეგად ნატოში ინტეგრაციის გზაზე და აშშ მტკიცედ უდგას საქართველოს გვერდში ამ პროცესში და იგი ღიად აფიქსირებს  პოზიციას, რომ  საქართველო უნდა  გახდეს ნატოს წევრი. 
დავით ბაქრაძე: ქართულ მხარეს ჰქონდა საშუალება, მეგობარ პენსთან განეხილა საქართველოს პრემიერს ორმხრივ დღის წესრიგში არსებული საკითხები, შეეხება ეს ჩვენს თავდაცვისა და უსაფრთხოების სფეროში თანამშრომლობას, ვაჭრობისა და ეკონომიკის სფეროში მომავალი მჭიდრო თანამშრომლობის  პერსპექტივებს, ნატოში  ინტეგრაციის კონტექსტს.“ 
საქართველოს პრემიერთან შეხვედრის შემდეგ ამერიკის ვიცე პრეზიდენტმა სოციალურ ქსელში კომენტარი გაავრცელა. მან საქართველოს დამოუკიდებლობის 100 წლის იუბილე მიულოცა და ავღანეთის სამშვიდობო მისიაში შეტანილი წვლილის მნიშვნელობაზე ისაუბრა.
საქართველოსთან დაკავშორებით მკაფიო მხარდამჭერი გზავნილები იყო კონგრესის საგარეო ურთიერთობათა კომიტეტის სხდომაზე, სადაც სახელმწიფო მდივანს მოუსმინეს. მაიკ პომპეოს თქმით, აშშ საქართველოს ნატოში გაწევრიანებაზე აქტიურად მუშაობს. 
ჯუ უილსონი: გვაწუხებს რუსეთის აგრესია, რომელიც თავიდან მოლდოვაში დაიწყო, შემდგომ საქართველოს რესპუბლიკას მისწვდა და მოგვიანებით უკრაინაში 10 000 ადამიანი იმსხვერპლა. კიდევ რა შეიძლება მოვიმოქმედოთ ჩვენს მოკავშირეებთან ერთად საჭირო შეიარაღების უზრუნველსაყოფად, განსაკუთრებით ხსენებულ რესპუბლიკაში, რომ პუტინის აგრესია შევაჩეროთ. 
მაიკ პომპეო: არ ვიცი იმ 3 ქვეყნის შეიარაღების საკითხები. სიამოვნებით გავეცნობი საკითხს უფრო დეტალურად. ამ კვირაში საქართველოს პრემიერ მინისტრთან დიალოგი სტრატეგიული პარტნიორობის ფარგლებში გვქონდა სახელმწიფო დეპარტამენტში. თავიდანვე მსურს, მკაფიოდ განვაცხადო, რომ საქართველოს მიმართებით ვმუშაობთ მის ნატოში გაწევრიანებაზე“. 
აშშ-ში  ვიზიტის დასასრულს საზეიმო მიღება გაიმართა საქართველოს პირველი დემოკრატიული რესპუბლიკის 100 წლის იუბილესთან დაკავშირებით აშშ-ს მშვიდობის ინსტიტუტში. მიღებას ამერიკის პოლიტიკური წრეების, საერთაშორისო ორგანიზაციებისა და დიპკორპუსის წარმომადგენლები დაესწრნენ. სიტყვით გამოსვლისას საქართველოს პრემიერ მინისტრმა საქართველოს მიმართ შეერთებული შტატების მხარდაჭერის მნიშვნელობაზე ილაპარაკა.
გიორგი კვირიკაშვილი: ჩემთვის დიდი პატივია, რომ თქვენთან ერთად ვიმყოფებოდი ჩვენი ქვეყნების სტრატეგიულ პარტნიორობასთან დაკავშირებულ კონფერენციაზე. ძალიან მალე ვიზეიმებთ პირველი დემოკრატიული რესპუბლიკის 100 წლის იუბილეს. უნდა აღვნიშნო, რომ დიდებული ვიზიტი იყო. ამ დღეების განმავლობაში ჩვენ ერთობლივად ჩავატარეთ აშშ-სა და საქართველოს სტრატეგიული პარტნიორობის ქარტიის კომისიის პლენარული სხდომა. სახელმწიფო მდივან პომპეოსგან მოვისმინეთ საქართველოს დამოუკიდებლობისა და ტერიტორიული მთლიანობის მხარდამჭერი ნათელი და მკაფიო გზავნილები. რაც ყველაზე მნიშვნელოვანი იყო, შეხვედრა შედგა ვიცე პრეზიდენტ პენსთან, რომლის დროსაც მან საქართველოსადმი მტკიცე მხარდაჭერა გამოხატა. ეს უაღრესად მნიშვნელოვანი გზავნილებია, განსაკუთრებით იმ ფონზე, რომელიც ჩვენს რეგიონში არსებობს. უზომოდ მადლიერები ვართ ამ ძალიან მნიშვნელოვანი მხარდაჭერისთვის, რომელთაც მთელი ამ წლების განმავლობაში ვგრძნობდით ამერიკისგან. აშშ-სთან ჩვენი სტრატეგიული პარტნიორობის მომდევნო 100 წელი დაეფუძნება გასულ 100 წელიწადს. ჩვენი ხედვა და ღირებულებები მჭიდროდ არის დაკავშირებული.
ტოდ იანგი: წელს რუსეთის საქართველოში შემოჭრის 10  წლისთავი აღინიშნება. მოსკოვის მიერ აფხაზეთისა და სამხრეთ ოსეთის ოკუპაცია არღვევს სუვერენიტეტისა და ტერიტორიული მთლიანობის პრინციპებს. ჩვენ გვესმის, რომ მოსკოვის ქმედებები საქართველოში არის უფრო ფართო სტრატეგიის ნაწილი და მეზობელი ქვეყნების კონტროლსა და დაშინებას ემსახურება. მოსკოვი ცდილობს საბჭოთა სტილის გავლენების დამკვიდრებას, მაგრამ ამერიკა არ არის ნეიტრალური, როდესაც მეგობარი ქვეყნები საფრთხეშია. მნიშვნელოვანია, რომ აშშ-მ  და საქართველომ, ისევე როგორც სხვა დემოკრატიულმა მოკავშირეებმა, მჭიდრო თანამშრომლობა გააგრძელონ.“
თამარ ჩუგოშვილი: ნატოს სამიტი გვიახლოვდება და შესაბამისად, აშშ-ს მხარდაჭერა და მათი გზავნილები, რომ ისინი მუშაობენ აქტიურად და მხარს უჭერენ საქართველოს ინტეგრაციას ნატოში, ბუნებრივია, რომ არის გადამწყვეტი და უმნიშვნელოვანესი. ასევე, აშშ-ს მხარდაჭერა საქართველოს მიმართულებით რამდენიმე სხვადასხვა კომპონენტშიც გამოიხატება, ეს არის ბუნებრივია, ერთ-ერთი უმნიშვნელოვანესი, დემოკრატიის განვითარება, ასევე ეკონომიკური გაძლიერება და ეკონომიკური თანამშრომლობა. 
სალომე ზურაბიშვილი: ძალიან მნიშვნელოვანია გზავნილები. ეს არის გაღრმავება და გაგრძელება იმ სტრატეგიული პარტნიორობის, რომელიც საქართველოსთვის არის არსებითად მნიშვნელოვანი. როგორც არის ადამიანურ ურთიერთობებში, ასევეა სახელმწიფო ურთიერთობებში. როცა გადადიხარ სხვა საფეხურზე, უფრო უშუალო ურთიერთობები, ცხადია, ეს ნიშნავს უფრო დაახლოებას და სხვა საფეხურზე ჩვენი ურთერთობების დაყენებას. 
მამუკა მდინარაძე: ჩვენ ვნახეთ პრემიერის ძალიან წარმატებული ვიზიტი აშშ-ში და გზავნილები, რომლებიც შტატების უმაღლესი თანამდებობის პირების მხრიდან წამოვიდა საქართველოს მისამართით. საუბარი ეხებოდა იმას, რომ ამერიკა არის მთავარი სტრატეგიული პარტნიორი და მთავარი მხარდამჭერი ჩვენი ქვეყნის. ისინი განუწყვეტლივ ზრუნავენ იმაზე, რომ საქართველო ალიანსის წევრი გახდეს, მოუწოდებენ რუსეთს, რომ 2008 წლის შეთანხმება შეასრულოს. კიდევ ერთხელ აღნიშნავენ, რომ მიუხედავად ამ პირობებისა, საქართველო აგრძელებს რეგიონში განვითარებას სხვა ქვეყნებთან შედარებით სწრაფად.
სალომე სამადაშვილი: აშშ რჩება  ამ ქვეყნის მთავარ სტრატეგიულ მოკავშირედ და ის გზავნილები, რომელიც გაჟღერდა, რაც შეეხება ამ ქვეყნის ინტეგრაციას ნატოში, იყო ძალიან მნიშვნელოვანი, მაგრამ ხაზგასმით მინდა აღვნიშნო, რომ ასევე ძალიან მნიშვნელოვანი იყო ის გზავნილები, რომელიც გაჟღერდა, რაც შეეხება ქვეყანაში დემოკრატიული სისტემის განმტკიცებას, ერთპარტიული მმართველობის სისტემისგან ჩამოშორებას ქვეყნის პოლიტიკური სისტემის. ნათქვამი იყო, რომ სწორედ საკუთარი შიდა პოლიტიკის გატარებით საქართველოს ხელისუფლებამ ხელი არ უნდა შეუშალოს იმ სტრატეგიული ამოცანების განხორციელებას, რომელშიც გვეხმარება აშშ.“ 
გიორგი კვირიკაშვილი „fox news"-ზე გამოქვეყნებული საავტორო  სტატიაში საქართველოსა  და შტატებს შორის თავისუფალი სავაჭრო  შეთანხმების  მნიშვნელობაზე წერს. პრემიერ მინისტრი აღნიშნავს, რომ თავისუფალი სავაჭრო ხელშეკრულების გაფორმება როგორც  ეკონომიკურ, ისე უსაფრთხოების თვალსაზრისით არაერთ სარგებელს მოუტანდა  აშშ-საც  და საქართვერლოსაც. 
გიორგი კვირიკაშვილი: ამერიკა-საქართველოს თავისუფალი ვაჭრობის შეთანხმება სასარგებლო იქნება ორივე მხარისთვის არაერთი მნიშვნელოვანი კუთხით. ეს პირველ რიგში მისცემს ამერიკულ კომპანიებს დასაყრდენს ევრაზიაში, გასასვლელს ახალ აბრეშუმის გზასა და ორ მილიარდზე მეტი მომხმარებლის ბაზარზე ევროპიდან აზიამდე. საქართველო სწრაფად იქცევა მთავარ სახმელეთო მარშრუტად ჩინეთსა და ევროპას შორის. მეორე მნიშვნელოვანი ფაქტორი არის ის, რომ ამერიკასა და საქართველოს შორის სავაჭრო შეთანხმება ახალ შესაძლებლობას მოუტანს ენერგეტიკის სფეროს. ირანს, თურქეთსა და რუსეთს შორის სტრატეგიულად განლაგებული საქართველო არის ენერგორესურსების მიწოდების ერთადერთი ალტერნატიული მარშრუტი კასპიის ზღვის აუზსა და ევროპას შორის და ბოლოს, ორმხრივი ვაჭრობის შეთანხმება გააჩენდა მეტ სამუშაო ადგილს ამერიკელებისთვის.“
ოპოზიცია „დაკარგულ წლებზე“ ალაპარაკდა - 
სერგი კაპანაძე: აშშ-სთან თავისუფალი ვაჭრობის შესახებ დიალოგი დავიწყეთ 2012 წელს. მაშინ საქართველოს პრეზიდენტის და პრეზიდენტ ობამას შეხვედრის დროს ეს იყო ერთ-ერთი მთავარი საკითხი. „ქართული ოცნების“ ხელისუფლებაში მოსვლის შემდეგ ამ თემაზე მუშაობა გაჩერდა. პირიქით, მაშინ ჩვენ გვახსოვს პრემიერი ღარიბაშვილი, რომელიც პირდაპირ აკრიტიკებდა პრეზიდენტ სააკაშვილს და ამბობდა, რომ თურმე მას არ უნდა ელაპარაკა  თავისუფალ ვაჭრობაზე, აკრიტიკებდა წინა ხელისუფლებას იმისთვის, რომ  სტატიებში  იწერებოდა თავისუფალ ვაჭრობაზე და ჩვენ თითქოს აშშ-ს ნებართვის გარეშე ვსაუბრობდით ამ თემაზე. რამდენიმე წლის  შემდეგ ეს საკითხი მინელდა. კარგია, რომ ახლა ისევ განახლდა. უბრალოდ დაიკარგა რამდენიმე წელიწადი.
გიორგი კანდელაკი: პრინციპული შეთანხმება, რომ თავისუფალი ვაჭრობის შესახებ მოლაპარაკებები უნდა დაწყებულიყო, ეს პრინციპული შეთანხმება მიღწეულ იქნა 2011 წელს. შემდეგ „ქართული ოცნების“ პრემიერ მინისტრმა, „კაშკაშა ვარსკვლავმა“ ბატონმა ღარიბაშვილმა, თქვა, რომ ეს ყველაფერი იყო ტყუილი. ამის შემდეგ გავიდა წლები და არათუ მოლარაკებების დაწყება, მაგალითად სტრატეგიული ქარტიის სხდომები ისე იმართებოდა, მაღალ დონეზე შეხვედრები ისე იმართებოდა, რომ საქართველოს მხარე საერთოდ არ ძრავდა ამ საკითხს და თუ საკითხს არ ძრავდა ჩვენი მხარე, მაშინ მოლაპარაკებები როგორ დაიწყებოდა, ხომ?! ასე რომ ეს მისასალმებელი ამბავია, მაგრამ ვინ აგებს პასუხს ამ დაკარგულ 6 წელიწადზე?
რომან გოცირიძე: ჩვენ ეხლა ვიმყოფებით ისევ იმ მდგომარეობაში, რაც ვიყავით 2012 წლის ბოლოს, როდესაც დავიწყეთ ამ საკითხზე საუბარი ამერიკის ადმინისტრაციასთან. მაშინ კონიუნქტურა იყო გაცილებით უკეთესი, ვინაიდან ობამას ადმინისტრაცია ეწეოდა უფრო ღია საგარეო სავაჭრო პოლიტიკას და რეალურად 6 წლის განმავლობაში არაფერი არ  გაკეთებულა. ეს არის დაკარგული წლები, დაკარგული შანსები. ეს არის ერთ ადგილზე ტკეპნის პერიოდი. კარგია,  თუკი დღეს მაინც მიხვდებიან, რომ  ამერიკასთან ღია  სავაჭრო  ურთიერთობის აგება არის  ერთ-ერთი  მნიშვნელოვანი ჩვენი საგარეო  ორიენტირი. 
გია ვოლსკი: არანაირი დრო არ დაკარგულა. რასაკვირველია, იმ მიღწევებს ევროატლანტიკური ინტეგრაციის პროცესებში ნაცმოძრაობის მთავრობა ვერანაირად ვერ იზეიმებდა, ვინაიდან შექმნილი სიტუაცია საქართველოში იყო ძალიან მძიმე და ქვეყნის მთავარ სიმბოლოდ იქცა ყავარჯნებიანი კაცი - მოძალადე. რაც შეეხება, რომ ეს დაწყებული იყო სამუშაოები, კი ვაღიაროთ, რომ არსებობდნენ საქართველოში თუნდაც სერგი კაპანაძე, ადამიანები ვინც  პროფესიონალურად და საქმის ცოდნით უდგებოდნენ ყველა საკითხს, მაგრამ რეალურად ამ თემასთან დაკავშირებით დრო  არ დაკარგულა. ინტენსიურად  ყოველთვის მიდიოდა მოლაპარაკებები. 
დიმიტრი ცქიტიშვილი: არანაირი მოლაპარაკება ფორმალური არ დაუწყიათ მათ. ეს იყო უბრალოდ, დაისვა ბოლო  შეხვედრაზე  თუ არ ვცდები, აშშ-სა და საქართველოს პრეზიდენტების  2011 -ში, თუ 2012-ში იდეა, რომ დაეწყოთ ამაზე საუბარი. ეხლაც ხდება  პოლიტიკური მესიჯების  ჩატანა  საქართველოს მხრიდან, რომ ჩვენ გვაქვს  სურვილი ამაზე საუბრის. იქიდანაც არის შემხვედრი პასუხი. ბრალდება იმასთან დაკავშირებით, რომ 6 წელი დრო დავკარგეთ, არის უბრალოდ სპეკულაციები და ტყუილი. 
სოფო კილაძე: არ დაგვიკარგავს 6 წელი, ზუსტად ვიცი, იმიტომ, რომ  6 წელი როგორ დავკარგეთ, როდესაც წინა წლებშიც ჩვენი ხელისუფლების პირობებში მიდიოდა ამ საკითხზე მუშაობა. უბრალოდ, ეს იმდენად დიდი მნიშვნელობის საკითხია, ასეთი საკითხები ერთ დღეში ბუნებრივია ვერ გადაწყდება. ამას სჭირდება მუშაობა, მომზადება და  ეს პროცესი მიდის ეხლა სწორედ.

საქართველოს საპატრიარქომ განცხადება გაავრცელა, რომელიც „რუსთავი 2“-ში გასულ სიუჟეტებსა და გიორგი გაბუნიას განცხადებებს ეხება. საპატრიარქო ასევე მიმართავს სამღვდელოებას და დიპლომატიურ კორპუსს. 
საქართველოს საპატრიარქო: 17 მაისის შემდეგ ის ძალები, რომლებიც ეკლესიას კარგა ხანია, უპირისპირდებიან, როგორც ჩანს, ახალი სიმწვავით იწყებენ რევანშისტული ქმედებების განხორციელებას, რაც ჯერ-ჯერობით  ყველაზე მკვეთრად ,,რუსთავი 2”-მა გამოხატა. მიუხედავად იმისა, რომ საქართველოს საპატრიარქომ წერილობით მიმართა აღნიშნული ტელევიზიის ხელმძღვანელს, რეაგირება მოეხდინა სიცრუის ტირაჟირების გამო (რასაც შეიძლება, მსოფლიო საპატრიარქოსა და ჩვენს ეკლესიას შორის უსიამოვნება მოჰყოლოდა), სამწუხაროდ, იმავე საღამოს პასუხად მივიღეთ ღვთის მგმობი ახალი გადაცემა. ვფიქრობთ, მათ არ ესმით, რომ ეკლესია ქრისტეს სხეულია და იგი არ შეიძლება იყოს პოლიტიკასთან დაკავშირებული, არც პრორუსულთან და არც პროდასავლურთან, გადაცემები კი იმდენად ცინიკური და უტიფარია, რომ ხალხის საერთო აღშფოთებას და ქვეყანაში დაძაბულობას იწვევს.
პირველ რიგში, მოვუწოდებთ ჩვენს სამღვდელოებას, შეწყვიტოს ყოველგვარი ურთიერთობა „რუსთავი 2“-თან, არ მისცენ ინტერვიუ და არ მიიღონ მათ არცერთ გადაცემაში მონაწილეობა. სასურველია, იგივე გაითვალისწინონ მათ, ვისთვისაც ღირებულია ჩვენი ეკლესია და ჩვენი ფასეულობები. 
ასევე მივმართავთ საქართველოში მყოფ საერთაშორისო ორგანიზაციებს და იმ უცხოელ დონორებს, რომლებიც დასავლური ღირებულებების ჩვენს ქვეყანაში გავრცელებას უწყობენ ხელს – დაანახეთ საზოგადოებას, რომ ევროპული დემოკრატია არ არის ხალხის უდიდესი უმრავლესობის აზროვნების წესის და მათი რელიგიური გრძნობების უგულვებელყოფა, რათა ჩვენს მოქალაქეებს არ შეექმნათ არასწორი წარმოდგენა და განწყობები. მოვუწოდებთ ხელისუფლებას, გადადგას ქმედითი და სწრაფი ნაბიჯები, რათა შეიქმნას საზოგადოების დამცავი სამართლებრივი და სხვა სახის მექანიზმები და გატარდეს შესაბამისი პოლიტიკა, რომ ქვეყანა არ დადგეს უმართავი პროცესების განვითარების საშიშროების წინაშე“.
ნიკა გვარამია: სამწუხაროდ, საქართველოს ეკლესის ხელმძღვანელობაში დღეს არიან ძალები, რომლებიც მაქსიმალურად აზიანებენ ქართულ მართლმადიდებლურ ეკლესიას და ეს ძალები თავმოყრილნი არიან დღეს საპატრიარქოში და აკონტროლებენ მათ შორის საპატრიარქოს  სახელით გავრცელებულ განცხადებებსაც. დარწმუნებული ვარ, საქართველოს კათოლიკოს პატრიარქი არც ფლობს ინფორმაციას იმასთან დაკავშირებით, რა გამოაქვეყნა დღეს საპატრიარქომ. ამ ბნელ ადმინისტრაციას გადაჰყავს თვითგანადგურების რეჟიმში ქართული ეკლესია, რომელსაც უზარმაზარი ისტორია აქვს და რომლის მრევლსაც მიეკუთვნება ძალიან ბევრი ადამიანი საქართველოში და მათ შორის ამ კომპანიაში. 
არავითარი ღვთის მგმობი გადაცემა აქ არ ყოფილა. იყო საუბარი ცენზურაზე და ცენზურა სწორედ უმრავლესობისთვის მიუღებელი აზრების აკრძალვას ეხება. აბა უმრავლესობისთვის მისაღებ აზრებს ცენზურა არასოდეს არ კრძალავს და ეს კიდევ ერთი მაგალითია იმისა, თუ როგორ შეიძლება, საქართველოში ცენზურა ამოქმედდეს. პირდაპირ მოუწოდებს საპატრიარქო ხელისუფლებას, ცენზურასთან დაკავშირებული და მედიის შეზღუდვასთან დაკავშირებული კანონმდებლობა მიიღოს და საკუთარ თავს ეწინააღმდეგება საპატრიარქო, რომელიც იმავე განცხადებაში ამბობს, რომ პოლიტიკაში არ ერევა და სინამდვილეში პოლიტიკაში ერევა, რუსთავი 2-ის მაქსიმალურად შევიწროვებას ცდილობს და ეს არის პოლიტიკური ამოცანა, იგივე პოლიტიკურ ამოცანა, რომელიც ამოძრავებს „ქართულ ოცნებას“. იგი ამბობს, რომ არა მხოლოდ სამღვდელოებამ უნდა გამოუცხადოს ბოიკოტი რუსთავი 2-ს, არამედ პოლიტიკურმა ფიგურებმაც და დიდი ხანია, ემზადება „ქართული ოცნება“ რუსთავი 2-ის ბოიკოტირებისთვის და სამწუხაროდ, საქართველოს საპატრიარქო აღმოჩნდა ის ძალა, რომელმაც პოლიტიკური და ლეგიტიმური სარჩული მისცა  ამ ბოიკოტს. 
ძალიან სამწუხაროა, რომ საპატრიარქო, რომელიც, შევახსენებ ყველას, რომ დღეს არა მხოლოდ საქართველოს სახელმწიფოს, არამედ საქართველოს საპატრიარქოსაც ჰყავს პოლიტიკური  პატიმარი, ციანიდის საქმეზე,  ეს არის დეკანოზი მამალაძე და მას ამაში სახელმწიფო დაეხმარა სწორედ, ნეიტრალიზებაში იმ ადამიანის, რომელსაც მხილება უნდოდა სისტემის შიგნიდან და ეს ორგანიზაცია, ნაცვლად იმისა, რომ ამყარებდეს  მშვიდობას ადამიანებს შორის, კეთილგანწყობას და ყოველმხრივ ეხმარებოდეს გამოხატვის თავისუფლებისთვის მებრძოლ კომპანიებს, ამას პირიქით, ყოველგვარად წინ აღუდგება და თამაშობს „ქართული ოცნების“ თამაშს. ამას ვამბობ ღიად. საქართველოს საპატრიარქოში მე არ ვგულისხმობ ყველა სამღვდელო პირს, ან საქართველოს საპატრიარქოს ყველა თანამშრომელს, მითუმეტეს არც საქართველოს კათოლიკოს პატრიარქს, მაგრამ საქართველოს საპატრიარქოში დღეს არიან შეკრებილები ბნელი ძალები, რომლებიც წინააღმდეგობას უწევენ ქვეყნის განვითარებას, ქართული ეკლესიის განვითარებას, საქართველოს ევროატლანტიკურ ინტეგრაციას და დიახ, პრორუსული ორიენტაცია აქვთ, რომლებიც წინააღმდეგობას  უწევენ საქართველოში დემოკრატიას, სიტყვისა და გამოხატვის და ასევე შემოქმედებით თავისუფლებას და მხარს უჭერენ ცენზურის შემოღებას. ეს არის ბნელი, კლერიკალური ძალები, რომელთა მსგავსი ჩვენ გვყავდა საუკუნეების წინ და ისინიც ებრძოდნენ სწორედ  თავისუფლების ყოველგვარ გამოვლინებას, „ვეფხისტყაოსნის“ ჩათვლით. ამ ბნელი ძალების შთამომავლები არიან დღეს წარმოდგენილები საპატრიარქოში. ჩვენთვის ეს არავითარ ფასეულობას არ წარმოადგენს. ჩვენთვის ფასეულია ადამიანთა რწმენა, ფასეულია მრავალსაუკუნოვანი მართმადიდებლური ეკლესია და არამც და არამც საპატრიარქოში თავმოყრილი ეს რეტროგრადები, რომლებიც აფერხებენ როგორც ქვეყნის, ასევე ეკლესიის და მორწმუნე ქართველი ადამიანების განვითარებას.
საზოგადოებამ იცის, რომ ჩვენ ბოდიშის მოხდაც არ გვიჭირს, შეცდომების აღიარებაც არ გვიჭირს, მიუხედავად იმისა, რომ ამ ვითარებაში სრულიად დარწმუნებული ვარ, რომ არც საბოდიშო არაფერი გვაქვს და არც შეცდომა დაგვიშვია. ძალიან სამწუხაროა, თუ ვინმეს პირადი გრძნობები შეილახა. ეს არ ყოფილა მიზანი. მიუხედავად ამისა, ამის გამო ვწუხვარ, მაგრამ არავითარ ბოდიშს არ იმსახურებს ამ წერილის გამომქვეყნებელი ორგანიზაცია - შავრაზმული, ქვეყნის და ეკლესიის წინააღმდეგ მებრძოლი დაჯგუფება ადამიანებისა, რომლებიც პირდაპირ აღვივებენ შუღლს ადამიანებს შორის და ებრძვიან სიტყვისა და გამოხატვის თავისუფლებას“. 
მოციქულ სიმონ კანანელის ხსენებისადმი აღვლენილი საზეიმო წირვის შემდეგ მეუფე იობმა მრევლს ქადაგებით მიმართა -
მეუფე იობი: ე.წ. ჟურნალისტმა გიორგი გაბუნიამ შეურაცხყო ღვთისმშობელი. ის არის წყეული, შეჩვენებული. უკვე აშკარაა, რომ აბუჩად იგდებენ ჩვენთვის ყველაზე სათაყვანებელ უფალ იესო ქრისტეს და ღვთისმშობელ დედას. ასეთი ადამიანები არ უნდა არსებობდნენ ამქვეყნად, მაგრამ ვხედავთ, რომ დამცველებიც ჰყავს და ვინც მას შეეწინააღმდეგა, მართლმადიდებლები, ახალგაზრდა ბიჭები, ციხეში ჩაყარეს. მან ყოვლადწმინდა ღვთისმშობლის შესახებ დამამცირებელი სიტყვები თქვა. მე, სასულიერო პირმა ისეთი რა უნდა ვთქვა, მაგრამ საპატიებელი არ არის ეს ადამიანი. ის უნდა მოშორდეს ჟურნალისტიკას და მთლიანად საქართველოს. მე მას ვწყევლი და შევაჩვენებ. ეგ აღარ მოინანიებს, ეშმაკის მსახურია და საერთოდ, ეს ტელევიზია უნდა გაუქმდეს. ღვარძლი და შხამი იღვრება ამ ტელევიზიიდან. თუკი თითოეული ადამიანი მოისმენს მის სიტყვებს, აღშფოთდება და მდგომარეობიდან გამოვა. ის არის ჭინკა, ეშმაკის მსახური“. 
გვარამია: მინდა, გამოვეხმაურო მეუფე იობის მიერ ამბიონიდან დაწყევლას ჩვენი ჟურნალისტის, რასაც დღემდე არ გაემიჯნა  საქართველოს ეკლესია. მეუფე იობი ყველამ იცის, ვინც არის. ის არის ცნობილი ანტიდასავლური მოღვაწე საქართველოში, რომელიც ავრცელებს ანტი-ნატო, ანტი-ევროპა, ანტი-ამერიკა განცხადებებს და დითირამბებს უმღერის რუსეთს. ასეთ ხალხს მოუაროს ურჩევნია საქართველოს ეკლესიამ, ვიდრე საერო საქმეებში ჩაერევა და პოლიტიკურ  დღის წესრიგს დაუყენებს საკუთარ თავს და მთავარი - ამ განცხადების შემდეგ მთელი პასუხისმგებლობა რუსთავი 2-ის ნებისმიერი  თანამშრომლის ფიზიკურ უსაფრთხოებაზე და სიცოცხლის უსაფრთხოებაზე ეკისრება ამ განცხადების ავტორებს და გამავრცელებლებს, კერძოდ, საქართველოს საპატრიარქოს. მოვუწოდებ ყველა, საქართველოს სახელმწიფოს ინტერესებისთვის განწყობილ სამღვდელო პირს, გაემიჯოს ამ განცხადებას და დაგმოს საპატრიარქოში მოკალათებული ის შავრაზმული დაჯგუფება, რომელიც დღეს უფსკრულისკენ მიაქანებს საქართველოს ეკლესიას და  უზარმაზარ ზიანს აყენებს საქართველოს სახელმწიფოს.“
გაბუნიასგან ბოდიშის მოხდა სააკაშვილმაც კი მოითხოვა „ფეისბუქის“ საშუალებით - 
სააკაშვილი: გიორგი გაბუნია არის ძალიან კარგი ჟურნალისტი, მაგრამ ამ ბოლო დღეებში მისი გამოსვლა სხვა არაფერი იყო, თუ არა დიდი შეცდომა და ჩავარდნა. ყველას უნდა ესმოდეს, რომ ზღვარგადასული არ ვარგა არაფერი. ღვთისმშობლის აგდებულად მოხსენიება შეურაცხყოფს ყველა მორწმუნე ქრისტიანის გრძნობებს, ისევე, როგორც საკუთარი დედის აუგად მოხსენიება. პირადად ჩემთვის ეს იყო ძალიან უსიამოვნო სანახავი. ვთხოვ ყველას, გავუფრთხილდეთ ერთმანეთის გრძნობებს და თავი შევიკავოთ უაზრო წყენის მიყენებისგან და როდესაც ასეთი რამ ხდება, ჩვენ გვაქვს უფლება, მოვითხოვოთ საჯარო ბოდიში! ამავე დროს, მიუღებელია ამ თემის ერთი ჟურნალისტიდან მთლიანად რუსთავი 2-ზე განვრცობა და მთელს ტელევიზიაზე აგრესიის გადატანა, რაც პირდაპირ შედის ქართველი ხალხისა და საქართველოს ეკლესიის მტრის, ბიძინა ივანიშვილის, ინტერესებში!“ 
----------------------------------------
ხათუნა სამნიძე: საპატრიარქომ კიდევ ერთხელ დაადასტურა, რომ არის ყველაზე რეგრესული ძალა, რეგრესული ინსტიტუტი ამ ქვეყანაში, რომელიც ამ განცხადებით პირდაპირ აღვივებს შუღლს. ღია  მუქარა და შანტაჟია ამ განცხადებაში და ამ პირობებში ეს შეიძლება იყოს დამანგრეველი ამ ქვეყნისათვის, მითუმეტეს, როცა ჩვენ გვყავს ხელისუფლება, რომელსაც ჰყავს მორჩილი უმრავლესობა თავიდან ბოლომდე, აბსოლიტურად ემორჩილება ის ზოგ შემთხვევაში საპატრიარქოს მუქარას და მითითებებს, ზოგ შემთხვევაში - ბიძინა ივანიშვილს, როგორც არაფორმალურ მმართველს. ასეთ პირობებში საპატრიარქომ ამ განცხადებებით, ამ ღია შანტაჟით კიდევ ერთხელ მოუწოდა იმისკენ, რომ  ამ საზოგადოებაში დაპირისპირება მოხდეს სხვადასხვა ჯგუფებს შორის. 
ნინო გოგუაძე: როდესაც ფაშისტური ჯგუფები გამოჩდნენ ჩვენს დედაქალაქში, როდესაც საზოგადოება არის ასეთი დაპირისპირებული, იმის ნაცვლად, რომ ეკლესია როგორც შემრიგებელი, გამაერთიანებელი ინსტიტუტი გამოვიდეს, გამოდის მხარე, რომელიც ხელისუფლებას სთხოვს, რომ გააჩუმოს რუსთავი 2. აქაც ხელისუფლების და საპატრიარქოს სურვილი, რომ დაწესდეს 21-ე საუკუნეში საქართველოში ცენზურა, არის თანხვედრი. ეს ემუქრება სიტყვის თავისუფლებას, ქვეყნის დემოკრატიულ განვითარებას, საქართველოს  მდგომარეობას ცივილიზებულ სამყაროში და ყველა თავისუფალ მოქალაქეს საქართველოში.
სალომე სამადაშვილი: თუ საქართველოს ხელისუფლება შეეცდება, რომ აღნიშნული განცხადება გამოყენებულ იქნას მისი მხრიდან იმ კანონმდებლობის მისაღებად, რომ შეიზღუდოს ამ ქვეყანაში გამოხატვის თავისუფლება, შემოქმედებითი დამოუკიდებლობის პრინციპი და განხორციელდეს თავდასხმა დამოუკიდებელ ტელევიზიაზე, ამას მოჰყვება შესაბამისი  რეაგირება. ჩვენ ვცხოვრობთ სეკულარულ სახელმწიფოში. ამ სახელმწოფოში მთავარ პრინციპებს ჩვენი უფლებების და თავისუფლებების განსაზღვრავს კონსტიტუცია. საქართველო  არის ქვეყანა, რომელსაც ევროკავშირთან აქვს ასოცირების ხელშეკრულება და შესაბამისი ვალდებულებები და ხელისუფლებამ უნდა შეასრულოს ეს ვალდებულებები და  საქართველოს კონსტიტუციური მოთხოვნები. 
სერგო რატიანი: სასულიერო ელიტას შეიძლება ჰქონდეს ნებისმიერი მოსაზრება და საუკუნეების განმავლობაში ასეც ჰქონდა.  მთავარია, ხელისუფლება და სახელმწიფო არ ჩავარდეს შუა საუკუნეებში და არ მიიღოს ისეთი ფორმა, როგორიც მაგალითად მე-19 საუკუნეში, როდესაც არსებობდა ცენზურა, როდესაც შემოქმედების ნიმუშები განიცდიდნენ დევნას და იკრძალებოდა.
ნატა ძველიშვილი: ეს განცხადება არის მედიის და ზოგადად გამოხატვის თავისუფლების წინააღმდეგ გადადგმული ნაბიჯი, ვინაიდან რაც არ უნდა კრიტიკული და მიუღებელი უნდა იყოს ჟურნალისტის ტექსტი და მტკივნეული სხვადასხვა ჯგუფების მიმართ, დაუშვებელია, რომ მისი გამოხატვის თავისუფლება შეიზღუდოს. საპატრიარქო კი ამ განცხადებით სწორედ აქეთკენ არის მიმართული. ასევე, ძალიან მნიშვნელოვანია, რომ საპატრიარქოს განცხადება ფაქტობრივად აგრესიის სამიზნედ აქცევს ჟურნალისტს არა მხოლოდ ამ კონკრეტულ წამყვანს, არამედ მთლიანად ტელეკომპანიას  და იქ მომუშავე ადამიანებს, ეს კი რა სახიფათოც არის, ჩვენ უკვე ვნახეთ.
გიორგი მშვენიერაძე: საპატრიარქომ მოუწოდა ხელისუფლებას, რომ უარი თქვას კონსტიტუციაზე და ადამიანის უფლებათა იმ სტანდარტებზე, რომელიც აღიარებულია დასავლეთში, რომელიც განმტკიცებულია ჩვენთან ჩვენი კონსტიტუციით, იმიტომ, რომ გამოხატვის თავისუფლება იცავს ისეთ გამოხატვას, რომელიც მიუღებელია. იმ შემთხვევაში, თუკი ხელისუფლება ამას, რაც განცხადებაში წერია, გაითვალისწინებს, ეს ნიშნავს, რომ სახელად დაგვრჩება საქართველო და შეიძლება გავხდეთ ირანი.
თამარ კინწურაშვილი: ეს არის სახელმწიფო სისტემების აღრევა. მოლოდინი იმისა, რომ ხელისუფლება შეინარჩუნებს რელიგიურ ნეიტრალიტეტს და იმოქმედებს სეკულარული სახელმწიფოს პრინციპებიდან, ნაკლებად არის. შეიძლება გამოყენებული იყოს როგორც გამოხატვის თავისუფლების საკანონმდებლო დონეზე შესაზრუდად, რასაც ჩვენ ბოლო დროს ვაკვირდებით.  
მიხეილ ბენიძე: საშიში ამ განცხადებაში და პრობლემური არის მოწოდება, რომელიც შეიძლება შეიცავდეს გარკვეული დაპირისპირების გაღვივების, წაქეზების რისკებს, რაც არ არის მისაღები და ასეთ საკითხებთან მიმართებაში ყველა განსაკუთრებით ფრთხილად უნდა იყოს, მითუმეტეს ისეთი გავლენიანი ინსტიტუცია, როგორიც ეკლესიაა, რომლის გავლენამაც შესაძლოა არაპირდაპირ თუნდაც ძალიან სერიოზული შედეგები გამოიწვიოს და ამიტომ მათ განსაკუთრებული პასუხისმგებლობა ეკისრებათ.
სულხან სალაძე: ეს მიმართულია ალბათ იმ მღვდელმსახურებისადმი, რომლებიც ღიად საუბრობენ პრობლემებზე, მათ შორის ეკლესიის შიგნით, თუნდაც ციანიდის საქმეზე რომ ავიღოთ თუნდაც ბოლო მოვლენებთან დაკავშირებული განცხადება, ყველაზე ხშირად პრობლემურ თემებზე ჩვენ სწორედ რუსთავი 2-ის ეთერიდან გვესმის ეს განცხადებები. ამიტომ მე მგონია, რომ ეს ერთის მხრივ არის აქეთკენ მიმართული.    
გია ვოლსკი: ეს განცხადება მიმართულია იქით, რომ აგრესიული ჯგუფებმა  არ ააგორონ სიძულვილის ტალღა და ამ ტალღის სათავეში მოქცევით არ შეეცადონ თავის თავის წარმოჩენას. ზოგი  გულწრფელად, ზოგი არაგულწრფელად ამას აუცილებლად გააკეთებს და საპატრიარქო სწორედ მოუწოდებს იქითკენ, რომ პროვოკაციას  არ უნდა აჰყვეს საზოგადოების არცერთი ნაწილი და რუსთავი 2 პროვოკაციას ცდილობს, მე ამაში დარწმუნებული ვარ.

[bookmark: _Toc514990103]ირაკლი შოთაძე მზადაა, ხორავას ქუჩაზე მოკლული მოზარდის მამას შეხვდეს 

გენერალური პროკურირის თქმით, ის  მზადაა,  შეხვდეს ხორავას ქუჩაზე მოკლული დავით  სარალიძის მამას და  პირადად უპასუხოს ყველა მის შეკითხვას. ირაკლი შოთაძე ამტკიცებს, რომ ყველა ის პირი, ვისი პასუხიმგებლობაც გამოკვეთილია ორი მოზარდის მკვლელობის საქმეზე, დღეს პასუხისგებაში უკვე მიცემულია. 
ირაკლი შოთაძე: საქართველოს პროკურატურა არის დაზარალებულების გვერდით, ამ  სისხლის სამართლის საქმეზე და ნებისმიერ სისხლის სამართლის საქმეზე. საქართველოს პროკურატურა და მე პირად ვუსამძიმრებ დადუნაშვილებისა და სარალიძეების ოჯახს და ვართ მათ გვერდით. საქართველოს პროკურატურამ განახორციელა ყველა საპროცესო და საგამოძიებო მოქმედება, რაც შეიძლებოდა, ამ საქმეებზე განხორციელებულიყო. მე პირადად მზად ვარ, შევხვდე ბატონ სარალიძეს და გავცე ნებისმიერ კითხვაზე მას პასუხი. ამ ეტაპზე  სისხლის სამართლის საქმეში არცერთი მტკიცებულება არ მოიპოვება, რომ ამ ორი ადამიანის გარდა ვინმეს აქვს დანა გამოყენებული. არის არაერთი მტკიცებულება, რომლითაც დასტურდება ამ საქმეზე ბრალდებულების მიერ შესაძლო მკვლელობის ჩადენა, კონკრეტულად ეს არის მოწმეების ჩვენებები, ეს არის მკვლელობის იარაღები, დანები გვაქვს ამოღებული და ამ დანებიდან ამოსულია დნმ პროფილები, მათ შორის ბრალდებულების და მოკლული ახალგაზრდების. რაც შეეხება მირზა სუბელიანის საკითხს, არცერთი  მტკიცებულება ამ სისხლის სამართლის საქმეში  არ მოიპოვება მირზა სუბელიანის მიერ რაიმე სისხლის სამართლის დანაშაულის შესაძლო ჩადენის ფაქტზე.“ 
შოთაძე „კურიერის“ მიერ მოპოვებულ ვიდეომასალასაც  გამოეხმაურა, სადაც ჩანს, როგორ მოინახულა სისხლიან გარჩევაში მონაწილე მოზარდები მაშინ ჯერ  კიდევ პროკურატურის მაღალჩინოსანმა მირზა სუბელიანმა. შოთაძის თქმით, ეს კადრები მკვლელობის საქმეში მართალია არ დევს, მაგრამ მასალა წარმოადგენს მეორე საქმის ნივთმტკიცებას, სადაც პასუხისგებაში მიცემულები არიან მკვლელობის  დაფარვაში  ბრალდებული პირები.
ირაკლი შოთაძე: ეს არის ბრალდების მხარის  მტკიცებულება.  ადვოკატებმა იციან, ეს მასალები გაცვლილია და ყველა მხარეს, ვისაც უნდა ჰქონოდა ეს მტკიცებულება, ეს მტკიცებულება აქვს. 
-ბრალდებულების ადვოკატები ამბობენ, რომ ვიდეომასალა, რომელიც ჩვენ მოვიპოვეთ და  იყო ეთერში შაბათს, მათ  აქამდე არ უნახავთ.
-მე კიდევ ერთხელ გეუბნებით, რომ ეს მოიპოვა პროკურატურამ და შს სამინისტრომ  მიმდინარე გამოძიების ფარგლებში. მარტივი პასუხი არსებობს ამაზე. არსებობდა ორი სისხლის სამართლის  საქმე. თითოეულ ამ საქმეზე არსებულ ადვოკატებს  თითოეული ამ საქმის მტკიცებულება გადაეცათ. ვინ რა ვერ ნახა, ვერ გავიგე? ტარიელ კაკაბაძე არ არის დანაშაულის დაფარვაზე  ბრალდებული  5 ადამიანის ადვოკატი. 
-ანუ  ეს არ დევს მკვლელობის საქმეში და დევს  დანაშაულის დაფარვის საქმეში?
-ეს არის მტკიცებულება დანაშაულის დაფარვასთან დაკავშირებით. 
ტარიელ კაკაბაძე: იმ საქმეში, რომელშიც მე ვიცავ ჩემი დაცვის ქვეშ მყოფს, ბრალად ედება დავით სარალიძის მკვლელობა, ასეთი კადრები, ასეთი მტკიცებულება საერთოდ არ არსებობს. მტკიცებულებათა ნუსხაში მითითებულია იმ მტკიცებულებათა ჩამონათვალი, რომელიც ბრალდების მხარემ წარმოადგინა, სასამართლოში ჩვენ დავასრულეთ ბრალდების მხარის მტკიცებულებათა გამოკვლევა და ასეთი მტკიცებულება სასამართლოში არ გამოკვლეულა. პროკურატურამ არ გამოიძია სწორად აღნიშნული სისხლის სამართლის საქმე. არ დადგინდა ის ჭეშმარიტება, რასაც სინამდვილეში ადგილი ჰქონდა. ჩემს დაცვის ქვეშ მყოფს წაუყენა ბრალი და დააბრალა ისეთი დანაშაული, რომელიც მას საერთოდ არ ჰქონდა ჩადენილი. ჩვენ მივიღეთ ის, რომ საქმე სასამართლოში დაინგრა.
ერთ-ერთი მტკიცებულება, რომლის საფუძველზეც ბრალდებულების  ადვოკატები აცხადებენ, რომ პროკურატურას  საქმეს სასამართლოში დაენგრა, არის ერთ-ერთი ბრალდებულის ჩვენება, რომელმაც სასამართლო დაკითხვისას კიდევ ორი  მოზარდი დაასახელა, რომელთაც ხელში დანა ეჭირათ. გამოითქვა ვარაუდი, რომ  შესაძლოა, ისინიც მონაწილეობდნენ მკვლელობაში, თუმცა მთავარმა პროკურორმა განაცხადა, რომ ამ ბრალდებულის  ჩვენებას ისინი ვერ გაიზიარებენ. 
ირაკლი შოთაძე: თქვენ გვთავაზობთ, რომ ამ ბრალდებულის ჩვენება გავიზიაროთ, რომელიც უარყოფს მის დანაშაულში მონაწილეობას. შესაბამისად, უნდა გავიზიაროთ, რომ ის არის უდანაშაულო და ჩვენ მას ტყუილად, უსაფუძვლოდ ვედავებით მკვლელობას. მისი ჩვენების ერთადერთი მიზანი იყო, თავი აერიდა მოსალოდნელი მძიმე პასუხისმგებლობისთვის. ამ ეტაპზე სისხლის სამართლის საქმეში არცერთი მტკიცებულება არ მოიპოვება, რომ ამ ორი ადამიანის გარდა ვინმეს აქვს დანა გამოყენებული.არცერთი მტკიცებულება.
ზაზა სარალიძე: რა განაცხადიც მოვისმინე ბატონი შოთაძისგან, აბსოლუტურად იგივე ადგილის ტკეპნა არის პროკურატურის მხრიდან ჩემს მიმართ. არანაირ სიახლეს არ ველოდები, მაგრამ მაინც თანახმა ვარ, მოვუსმინო და გავუზიარო ის წარმოდგენა ამ საქმესთან დაკავშირებით და დავუდო ის დეტალები, რასაც დღეს პროკურატურა მალავს. მინდა აღვნიშნო, რომ არ მინდა, ეს შეხვედრა იყოს დახურულ ფორმატში, იმიტომ, რომ მე საზოგადოებასთან არაფერი მაქვს დასამალი. თუ მათაც არ აქვთ დასამალი, შემხვდნენ ღია სივრცეში.“
სარალიძე ასევე გამოეხმაურა მთავარი პროკურორის განცხადებას მირზა სუბელიანთან დაკავშირებით. მოკლული არასრულწლოვანის მამას მიაჩნია, რომ პროკურატურამ შეგნებულად არ გამოკვეთა სუბელიანის პასუხისმგებლობა ამ საქმეში.
ზაზა სარალიძე: არ გამოკვეთეს იქიდან გამომდინარე, რომ არ უნდათ სუბელიანის და მისი ოჯახის წევრების პასუხისგებაში მიცემა, რაც სრულიად საფუძველს მისცემს, ამ საქმეს ჭეშმარიტების ფარდა აეხადოს.
-თუმცა ამბობენ, რომ 3 პირი არის სუბელიანის ნათესავებიდან პასუხისგებაში მიცემული დანაშაულის დაფარვაზე.
-აბსოლიტური პასუხისმგებლობაა სუბელიანის ისიც, რაზედაც თენგიზ კალანდია არის დღესდღეობით დაკავებული. აბსოლიტური ისივე პასუხისმგებლობაა სუბელიანის დამნაშვეების დაფარვის.

[bookmark: _Toc514990104]„ბასიანი“ აქციას რიყის პარკის ნაცვლად კლუბის ტერიტორიაზე გამართავს

„27 მაისს BASSIANI/HOROOM/ SPACEHALL-ის კარი ყველასთვის ღიაა, ევროპის მოედნის ნაცვლად ვბრუნდებით სახლში“, - ამის შესახებ კლუბ „ბასიანის“ ოფიციალურ გვერდზე გავრცელებულ ინფორმაციაშია ნათქვამი. როგორც კლუბის ადმინისტრაციაში აცხადებენ, თბილისის რეივ-აქცია საკლუბო სცენისა და საზოგადოების ერთიანობის მანიფესტაციაა.
„12 მაისის „შავი პარასკევის” მოვლენებიდან 10 დღის შემდეგ კრიმინალურმა პოლიციამ დალუქული კლუბები დაგვიბრუნა. ჩვენი კარი ღიაა. თუმცა ღია კარი არ ნიშნავს რომელიმე ღამის კლუბის გახსნას, არამედ კარის გაღებას საზოგადოებრივი ჯგუფებისთვის, ყველა ადამიანისთვის, ვინც მზადაა, ერთად დადგეს საერთო გამოწვევებისა და პრობლემების წინააღმდეგ.ისტორიამ არაერთხელ დაგვიმტკიცა, რომ გამარჯვება საზოგადოებრივი მიზნებისა და უკეთესი მომავლისთვის ერთობლივი ძალებით მიიღწევა. თბილისის საკლუბო სცენამ, რომელმაც ერთიანობისა და სოლიდარობის უპრეცედენტო მაგალითი გამოავლინა, კიდევ ერთხელ დაამტკიცა, რომ ის ხალხთან ერთად სოციალური ცვლილებების ავანგარდში დგას, იბრძვის სამართლინობისთვის, თანასწორობისა და თავისუფლებისთვის. 27 მაისი სიმბოლური თარიღია. ბერლინის საკლუბო სცენაზე არსებული 70-ზე მეტი კლუბი მასობრივ რეივ-აქციას მართავს. ადგილობრივი გამოწვევებით ვუერთდებით ამ სულისკვეთებას და 27 მაისს ქართული ელექტრონული მუსიკის სცენის წარმომადგენლები, კლუბები, ფესტივალები, არტისტები, ლეიბლები, მუსიკალური პროექტები ერთად ვდგებით და უთანასწორო გარემოს წინააღმდეგ ბრძოლას ვაგრძელებთ. დღეს ცეკვა პოლიტიკური აქტია. ჩვენ ერთად ვცეკვავთ, ერთად ვიბრძვით, ერთად ვიმარჯვებთ. კლუბების ინიციატივას უერთდება გლობალური ონლაინ მუსიკალური პლატფორმა Boiler Room, რომელიც თბილისის აქციას პირდაპირი ტრანსლაციით გადასცემს“, - ნათქვამია კლუბის ადმინისტრაციის ინფორმაციაში.
დღის განმავლობაში კი „ხმაური“ მსჯელობდა, რა ფორმით გაემართა აქცია 27 მაისს - 
ბექა წიქარიშვილი: „ბასიანი“ დააბრუნეს.  აქციის მთავარი მოთხოვნა სწორედ ეს იყო. თუმცა ასევე აქციაზე ვფიქრობდით, რომ  გაგვეჟღერებინა  ის საკითხები, რაც გვაწუხებს ამ  ეტაპზე და რაც  ვფიქრობთ, რომ საჭიროა, დღის წესრიგში დადგეს. ახლა ვართ იმ მოცემულობაში, როდესაც 27 მაისის ფორმისა და ადგილის ცვლილებაზეც მიდის საუბარი და ვფიქრობთ შინაარსზე, თუ რა შინაარსის უნდა იყოს. ნარკოპოლიტიკის ცვლიელების საკითხი იქამდე იქნება დღის წესრიგში, სანამ  ის არ გადაწყდება. ამ საკითხს ყოველთვის გავაჟღერებთ და „თეთრი ხმაური“ იქნება ყოველთვის ის პლატფორმა, რომელიც  ამ  ნარკოპოლიტიკის ცვლილებისთვის გააგრძელებს მუშაობას მის ბოლომდე დასრულებამდე. 
ტატო გეთია: ჩვენ გუშინაც იმ პროცესში ვიყავით, რომ გაგვეანალიზებინა, თუ რა მოხდა, როგორი რეაქცია გვქონოდა და ამ მომენტამდე ამ პროცესში ვართ. 27 მაისის აქცია რომ გაიმართება,  ეს ფაქტია, თუმცა ამ წუთამდე ვმსჯელობთ ფორმაზე, ფორმატზე და ა.შ. ეს იყო  უპრეცენდენტო  ფაქტი გაერთიანებისა.

ლომჯარია საქართველოს პარლამენტში ინიცირებულ საკანონმდებლო პაკეტს ეხმაურება. ცვლილებები შედის „კულტურის შესახებ“ საქართველოს კანონსა და საქართველოს სამოქალაქო საპროცესო კოდექსში. ლომჯარია მას საქართველოს კონსტიტუციასთან შეუსაბამოდ და შემოქმედების თავისუფლების შემზღუდველად აფასებს. სახალხო დამცველის განცხადებით, ხაზგასასმელია, რომ ბოლო მოვლენების, კერძოდ რელიგიური გრძნობების შეურაცხყოფის სისხლის სამართლის დანაშაულად მიჩნევის ინიციატივების და „აი ისა-ს“ საქმის გათვალისწინებით ქვეყანაში გამოხატვის თავისუფლების შეზღუდვისკენ მიმართული ინიციატივების ტენდენცია იკვეთება.
ლომჯარია: წინააღმდეგობაშია კონსტიტუციასთან, იქიდან გამომდინარე, რომ ადგენს, რომ შესაძლებელია, არა მარტო გავრცელება შეიზღუდოს შემოქმედებითი ნაწარმოების, არამედ მოხდეს შემოქმედებით პროცესში ჩარევა და ცენზურაც.  კონსტიტუცია ამბობს, რომ მხოლოდ სხვათა უფლებების დასაცავად შეიძლება შეიზღუდოს შემოქმედებითი ნაწარმოების გავრცელება, თუმცა ამ შემთხვევაში  კანონპროექტი გაცილებით დიდ ჩამონათვალს და ფართო ჩამონათვალს აწესებს, შეზღუდვის, რაც ასევე მოდის წინააღმდეგობაში კონსტიტუციასთან.
რომან გოცირიძე: სახალხო დამცველის ეს განცხადება არის სწორი და იმედია, რომ ეყოფათ ჭკუა და შეაჩერებენ ამ ცვლილებებს თუ ამ ახალი კანონის მიღებას.
თამარ ჩუგოშვილი: არანაირი განზრახვა და სურვილი რაიმე შეზღუდვის დაწესების არ არსებობდა ამ პროცესში. ეს იყო ტექნიკური ჰარმონიზაციის პროცესი კანონმდებლობისა კონსტიტუციასთან. თუკი რაიმე შენიშვნები და მოსაზრებები არსებობს, ჩვენ მზად ვართ, რომ განვიხილოთ, გავიზიაროთ.

[bookmark: _Toc514990106]აბაშიძე-კარასინის შეხვედრა პრაღაში

მოლაპარაკებათა გუშინდელი რაუნდი დაახლოებით სამ საათს გაგრძელდა. 
გრიგორი კარასინი: თქვენი არხისგან (რ2) ვისწავლე, რომ არასდროს ვმსჯელობ ჰიპოთეტურად მომავალზე. ვლაპარაკობ მხოლოდ იმას, რაც დღეს გადაწყდა. დღეს გადავწყვიტეთ მნიშვნელოვანი საკითხი. გავაგრძელებთ მოქმედებას. მე თუ ახლა იმაზე დავიწყებ მსჯელობას, რა უნდა მოხდეს მომავალში, თქვენ მერე მეტყვით - აი, მაშინ რომ ამბობდით, რომ ესე უნდა მომხდარიყო და არ მოხდა. 
ზურაბ აბაშიძე: რკინიგზის საკითხი საერთოდ არ განხილულა არც საელჩოს და არც კულტურული ურთიერთობების კონტექსტში. საერთოდ არ ხსენებულა რკინიგზის საკითხი. ვისაუბრე იმ რთულ ვითარებაზე, რომელიც შექმნილია ოკუპირებულ ტერიტორიებზე. ყურადღება გავამახვილე იმ ცნობილ მოვლენებზე, რომლებიც დაკავშირებულია ტატუნაშვილის მკვლელობასთან, ოთხოზორიას მკვლელობასთან. ხაზი გავუსვი, რომ ქართული მხარე ყველაფერს გააკეთებს, ყველა მექანიზმს გამოიყენებს, რათა დამნაშავეები დაისაჯონ და არავის არ უნდა ჰქონდეს ილუზია, რომ ჩვენ ამ თვალსაზრისით ბოლომდე არ მივიყვანთ საქმეს.
გრიგორ კარასინი: ვიცი, რომ 7 ივნისს მოსკოვში ჩვენს ექსპერტებთან შესახვედრად შვეიცარიის საგარეო საქმეთა მინისტრის მდივანი ჩავა და განიხილავენ შემდგომ სამოქმედო გეგმებს. ჩვენ შეხვედრამდე ცოტა ხნით ადრე, მოსკოვში ხელი მოეწერა ორ დოკუმენტს. პირველი, კომპანია "ჯი ეს"-თან შეთანხმებას და კონტრაქტს, რომელიც ითვალისწინებს 2011 წელს ხელმოწერილი საბაჟო კონტროლის შეთანხმების რეალიზებას. ეს ძალიან კარგია. ამ გზით ქართულმა და რუსულმა მხარეებმა დაასრულეს ასე ვთქვათ ამ პროცესის დოკუმენტური ნაწილი. ახლა უკვე საჭიროა წინ წავიწიოთ პრაქტიკული კუთხით. ივნისის პირველ ნახევარში ჩვენთან შვეიცარიის წარმომადგენლები ჩამოვლენ. ამას რამდენიმე თვე დასჭირდება, მაგრამ ჩვენ სწორ გზას ვადგავართ. მატარებელი დანიშნულების წერტილისკენ დაიძრა. შევთანხმდით, რომ პროცესი გამჭვირვალე, დეპოლიტიზირებული იქნება და ხმამაღალი, ემოციური განცხადებების გარეშე წარიმართება. ეს ახალი გზაა, მუშაობის ახალი ფორმა, რომელსაც უნდა შევეჩვიოთ. ჩვენ დაინტერესებულები ვართ, რომ შევასრულოთ 2011 წლის შეთანხმება, შევქმნათ საბაჟო პუნქტები შვეიცარიელ კოლეგებთან ერთად. მათ მადლობას ვუხდით მოთმინებისთვის, კონსტრუქციულობისთვის. რა და როგორი ტემპით განხორციელდება, დამოკიდებულია სამმხრივ კომისიაზე, რომელიც ახლა უნდა შეიქმნას. საჭიროა სამმხრივი კომისიის შექმნა, რომელიც ამ საკითხებით დაკავდება. განიხილება კონკრეტული საკითხები, როგორ გაკონტროლდება სავაჭრო ნაკადები რუსეთსა და საქართველოს შორის, როგორ იქნება ორგანიზებული ეს პუნქტები და ა.შ. ეს სერიოზული სამუშაოა და სავარაუდოდ, რამდენიმე თვე დასჭირდება. მაგრამ ყველაზე მნიშვნელოვანია, რომ ყველა ფორმალობა დაცულია. საჭიროა მხოლოდ მოქმედება. 
ზურაბ აბაშიძე: შევთანხმდით, რომ უახლოეს მომავალში გვექნება ჩვენ კონტაქტები შვეიცარიელ კოლეგებთან და ყველა კონკრეტულ საკითხს გავივლით ერთობლივად. რადგან საუბარია იმაზე, რომ მოსამზადებელი პერიოდიდან ახლა ჩვენ ნაბიჯ-ნაბიჯ უნდა გადავიდეთ უკვე იმპლემენტაციის ეტაპზე, ჩვენ შვეიცარიელ კოლეგებთან გვექნება საუბარი იმ საკითხებზე, რაც დაკავშირებულია შემდგომ ეტაპზე და ერთობლივი სამუშაო ჯგუფის შექმნაზე.
კარასინი: ტატუნაშვილის გარდაცვალებას რაც შეეხება, ეს რა თქმა უნდა, ტრაგედიაა და ყველაფერი უნდა გაკეთდეს იმისათვის, რომ ესეთი შემთხვევა აღარ განმეორდეს და ჩვენ ამას გავაკეთებთ. ასეთი საკითხები უნდა განიხილებოდეს საქართველოსა და სამხრეთ ოსეთს შორის პირდაპირი კონტაქტით, მითუმეტეს, რომ ჩვენ გვაქვს შექმნილი ინციდენტების პრევენციის მექანიზმები და ეს საკითხები ამ შეხვედრების ფარგლებში იქნა განხილული, ისევე როგორც ჟენევაში. ვფიქრობ, რომ მომხდარიდან უნდა მოხდეს სერიოზული დასკვნის გაკეთება და არ უნდა მოხდეს ამის გამეორება.
აბაშიძე: რუსმა კოლეგამ განაცხადა, რომ ეს სამწუხარო ფაქტია, რომ ყველაფერი უნდა გაკეთდეს იმისთვის, რათა ასეთი რამ აღარ განმეორდეს თქვა ის, რასაც ველოდი, რომ ამაზე საუბარი უნდა გაგრძელდეს ჟენევის ფორმატში.“
შეხვედრა კიდევ 1 კონკრეტული გადაწყვეტილებით დასრულდა - მოსკოვში საქართველოს საელჩოს შენობა საქართველოს სახელმწიფოს საკუთრებაში გადმოეცემა.
რაც შეეხება პრეზიდენტების შეხვედრის იდეას,  რუსი დიპლომატი ამბობს, რომ თეორიულად ეს შესაძლებელია, თუმცა შეხვედრისათვის უნდა არსებობდეს  კონკრეტული თემები.
გია ვოლსკი: რუსეთისთვის დამახასიათებელია, რასაკვირველია და არასოდეს ისეთ ნაბიჯს არ გადადგავს,  რომ მის სახელმწიფო ინტერესს დაუპირისპირდეს. სამწუხაროა, რომ ეს სახელმწიფო ინტერესი უპირისპირდება საქართველოს სახელმწიფო ინტერესებს. მოლაპარაკებები რთული კი იქნება, თუმცა პირველი ნაბიჯი ნამდვილად მისასალმებელია. 
სერგო რატიანი: ეს ფორმატი ეროზიას უქმნის მთავარ მოლაპარაკების ფორმატს, ეს არის ჟენევის ფორმატი. ეს არის არა უბრალოდ არაფრის მომცემი, არამედ გარკვეულწილად დამაზიანებელი იმ პროცესისთვის, სადაც ჩვენთან ერთად ჩართულები არიან ჩვენი პარტნიორები. არ შეიძლება რუსეთთან ძლიერი პარტნიორის გარეშე საუბარი.

შესაბამისი დოკუმენტაცია სახალხო დამცველმა უკვე გადაუგზავნა გაეროს ოფისს. არჩილ ტატუნაშვილის გარდა 5-გვერდიან დოკუმენტში აღწერილია ოკუპანტების მიერ გიგა ოთხოზორიასა და დავით ბაშარულის მკვლელობებიც. ქართული მხარე დარწმუნებულია, რომ უმაღლესი კომისრის ანგარიში რეზონანსული იქნება. გაეროს ადამიანის უფლებათა უმაღლესმა კომისარმა თავად მოითხოვა დეტალური ინფორმაცია სახალხო დამცველისგან, თუ რა ხდება ოკუპირებულ ტერიტორიებზე. გარდა ამისა, თბილისში ვარაუდობენ, რომ საერთაშორისო საზოგადოება კონსოლიდირებულად ემზადება ერთგვარად პოლიტიკური შტურმისთვის რუსეთის წინააღმდეგ. ადამიანის უფლებათა დაცვის კომისარი შეეცდება, ეს ინფორმაცია დააზუსტოს ჟენევის მოლაპარაკებებზე, რომელცი 19-20 ივნისს გაიმართება ჟენევაში. 
ტატუნაშვილის მკვლელობის საქმე გაეროს ადამიანის უფლებათა უმაღლესი კომისრის მომდევნო ანგარიშში ერთ-ერთი მთავარი ქეისი იქნება. სახალხო დამცველმა დეტალური ინფორმაცია უკვე მიაწოდა გაეროს ოფისს. ტატუნაშვილის გარდა ნინო ლომჯარიამ 5-გვერდიან დოკუმენტში გიგა ოთხოზორიას და დავით ბაშარულის მკვლელობის ფაქტებიც აღწერა. სახალხო დამცველი ოკუპიორებულ ტერიტორიებზე საერთაშორისო მონიტორების დაშვებას ითხოვს.
ნინო ლომჯარია: ჩვენი მოწოდება, მოთხოვნა და რეკომენდაცია, რაც ამ ანგარიშში გვიწერია, არის ის, რომ საერთაშორისო მექანიზმების მეშვეობით გაძლიერდეს ზეწოლა და მოთხოვნა რუსეთის ხელისუფლების მიმართ, რომ მოხდეს ამ ფაქტების გამოძიება და საერთაშორისო ადამიანის უფლებათა ინსტიტუტები დაუშვან ოკუპირებულ ტერიტორიაზე.
ქეთევან ციხელაშვილი: ძალიან მნიშვნელოვანია, რომ ეს ხვდება გენერალური მდივნის ანგარიშში. ეს ანგარიში ვერ აუვლიდა გვერდს, ცხადია, მთელი იმ სიმწვავით, რაც ამ საქმეს თან ახლავს და ამოცანა გახლავთ ის, რომ არა მხოლოდ წარმოჩინდეს, თუ რამხელა პრობლემებთან გვაქვს საქმე მიმდინარე ოკუპაციის პირობებში, არამედ ის, რომ აუცილებელია ძალისხმევის გაერთიანება არა მხოლოდ საქმის გამოძიებისთვის, არამედ მომავალში მსგავსი ფაქტების პრევენციისათვის. 
გიორგი კანდელაკი: კარგია, რომ ასეთ დოკუმენტებში ხვდება ოთხოზორია-ტატუნაშვილის ტრაგედია და რუსეთის პასუხისმგებლობა ამ დანაშაულში, მაგრამ გადამწყვეტი მნიშვნელობა აქვს, რომ ჩვენმა მთავრობამ გააკეთოს ყველაფერი, რომ როცა კი ეს სია ამ დანაშაულში მონაწილე და ხელის დამფარებელთა გამოქვეყნდება, მოხდეს ამ სიის ინტეგრირება ევროკავშირის და აშშ-ს სანქციათა პაკეტებში. 
სალომე სამადაშვილი: სამწუხაროდ, ჩვენ ვხედავთ, რომ რუსეთს არ აინტერესებს არც საერთაშორისო თანამეგობრობის აზრი და არც მიღებული დოკუმენტები. სწორედ ამიტომ ჩვენ ხაზგასმით აღვნიშნავთ, რომ რუსეთზე პოლიტიკური ზეწოლის გაზრდის ერთადერთი გზა არის ჩვენი მხრიდან მოთხოვნა რუსეთზე სანქციების რეჟიმის დაკისრების.
ირაკლი შოთაძე: კიდევ ერთხელ ხდება იმ უკანონობის დეკლარირება, რომელიც ჩადენილი იქნა ჩვენი მოქალაქეების წინააღმდეგ. ჩვენი მხრივ, საქართველოს პროკურატურა ყველა აღნიშნულ სისხლის სამართლის საქმეზე ატარებს ყველა საჭირო საგამოძიებო და საპროცესო მოქმედებას, რათა აღსრულდეს მართლმსაჯულება.“ 
ადამიანის უფლებათა უმაღლესი კომისარი ზეპირ მოხსენებას ადამიანის უფლებათა საბჭოს 38-ე სხდომაზე წარადგენს, რომელიც სავარაუდოდ 3 თვეში გაიმართება.

მსჯავრდებულების პირველი შეწყალება შეწყალებებთან დაკავშირებული სკანდალის შემდეგ - გიორგი  მარგველაშვილმა კიდევ 143 მსჯავრდებული შეიწყალა, საიდანაც  84-მა გუშინვე დატოვა საპატიმრო. მათ შორის არიან ნარკომოხმარებისათვის  მსჯავრდებული პირებიც. პრეზიდენტს შეწყალების თხოვნით 1 347-მა პირმა მიმართა. მათგან 216 პირის განაცხადის განხილვა დროებით გადადებულია, რადგან შეწყალებებთან დაკავშირებული სკანდალისა და ბარნოვის ქუჩაზე მომხდარი  მკვლელობის შემდეგ პრეზიდენტმა მძიმე დანაშაულისთვის  მსჯავრდებული პირების შეწყალებაზე მორატორიუმი გამოაცხდა. როდის აპირებს მარგველაშვილი ამ მორატორიუმის გაუქმებას,  ჯერ-ჯერობით უცნობია. 
ზვიად ქორიძე: 84 მსჯავრდებული დღესვე დატოვებს საპატიმრო დაწესებულებას, ხოლო 59 მსჯავრდებულს შეუმცირდა საპატიმრო სასჯელი. იცით, რომ პრეზიდენტს გამოცხადებული აქვს ძალადობრივ დანაშაულების განხილვაზე გასამართლებული მსჯავრდებულების საქმეების განხილვაზე მორატორიუმი. ამ მორატორიუმის ფარგლებში კომისიამ გადადო 216 მსჯავრდებულის საქმე. ისინი არიან გასამართლებულები ძალადობრივ დანაშაულებზე, სიცოცხლისა და ჯანმრთელობის წინააღმდეგ მიმართულ დანაშაულებზე, ძარცვაზე, ყაჩაღობაზე. მათ საქმეებს კომისია აუცილებლად განიხილავს.

ძიუდოს ფედერაციის პრეზიდენტმა ოპონენტებს 5 პუნქტად გაწერილი მოთხოვნები გაუგზავნა, რომლის დაკმაყოფილების შემთხვევაშიც ის  მზად იყო,  დაეტოვებინა თანამდებობა.
დავით ქევხიშვილი: წარმოადგინეთ ნებისმიერი პიროვნება, რომელსაც თქვენ უცხადებთ ნდობას ან რომელსაც თქვენ ფიქრობთ, რომ შესწევს უნარი, წარუძღვეს თქვენთან მიმართებაში მმართველობით პროცესს. ჩვენს მიერ იგი იქნება დანიშნული თანაშემწედ ნაკრებთან ურთიერთობის დაკითხში, რა თქმა უნდა, შესაბამისი ანაზღაურებით და უფლებებით. წარმოადგინეთ ერთი მწვრთნელი, რომელიც ფიქრობთ, რომ იქნება ყველაზე უფრო მეტად თქვენთვის შედეგის მომტანი სამწვრთნელო პროცესის განხორციელების დროს. ჩვენს მიერ იგი იქნება დანიშნული ერთ-ერთ თანაშემწედ მთავარი მწვრთნელის, რომელსაც უახლოეს პერიოდში დავნიშნავთ. მიუხედავად იმისა, ეს შეთავაზება გამოიღებს თუ არა შედეგს პროცესების დარეგულირების კუთხით, მე ვიღებ პასუხისმგებლობას, ყველა კითხვას, რომელიც იქნება დასმული ჩემი მისამართით, კიდევ ერთხელ გავცე პასუხი და თუკი გამოიკვეთება სადმე ჩემი მხრიდან თქვენთან მიმართებაში რაიმე ხელის შეშლის მომენტი, შეგნებულად თუ შეუგნებლად, დავტოვო პრეზიდენტის პოსტი.“
 ძიუდოისტებისთვის ფედერაციის პრეზიდენტის მოთხოვნები მიუღებელი აღმოჩნდა. ისინი პროტესტს  აგრძელებენ, კვლავაც უარს ამბობენ ვარჯიშზე და ქევხიშვილის გადადგომას მოითხოვენ. კვირას 17 საათზე ძიუდოისტები პარლამენტის წინ მასშტაბურ საპროტესტო აქციას აანონსებენ. 
ვარლამ ლიპარტელიანი: როცა გამოდის დავით ქევხიშვილი და ამბობს, რომ მათ  დაასახელონ ის პიროვნება, ვინც შეძლებს  ამ პრობლემის გამოსწორებას, თუ ეს იყო,   თუ ის კიდევ ვერ ხვდება, რომ პრობლემები ნამდვილად იყო და ჩვენ უაზროდ თითიდან გამოწოვილ მიზეზებზე არ გვქონდა საუბარი, მაშინ კიდევ ერთხელ ვამბობ, რომ მასთან მუშაობა შეუძლებელია. აქ არ არის იმაზე ლაპარაკი, რომ ჩვენი მიყვანილი კაცი რამდენად კარგად იმუშავებს ან არ იმუშავებს. ამას ჩვენ არ უნდა ვწყვეტდეთ და ჩვენ არ უნდა ვაყენებდეთ იქ, რომ გინდა თუ არა ეს დაგვინიშნეთ, გინდა თუ არა ის დაგვინიშნეთ. აქ არის კომისია, აქ არიან ადამიანები, ვისაც შეუძლიათ ამ პრობლემის გადაწყვეტა და მე იმედი მაქვს, რომ ისინი გადაწყვიტავენ ისე, როგორც არის საჭირო, როგორც იქნება ძიუდოსთვის უკეთესი. უნდა მოვიდეს ისეთი ნეიტრალური ადამიანი, ვინც კარგად დააკომპლექტებს გუნდს. ჩვენ არ უნდა ვასახელებდეთ ადამიანს. ეს არის შეცდომა, როდესაც სპორტსმენს მიჰყავს ვიღაცა ფედერაციაში და ის მერე ვალში უნდა იყოს სპორტსმენთან, გამომდინარე იქედან, რახან სპორტსმენმა დაასახელა? ეს ესე არ უნდა ხდებოდეს. ეს არის უდიდესი შეცდომა. ეს კიდევ ერთხელ მიზანმიმართული დაღუპვაა ჩვენი თაობის.
ადამ ოქრუაშვილი: მოთხოვნა იქნება დავით ქევხიშვილის გადაყენება და ყველაფერს ვეცდებით, რომ ეს ადამიანი წავიდეს თანამდებობიდან. რა თქმა უნდა,  პრემიერსაც ვთხოვ და ყველა  იმ თანამდებობის პირს, ვისაც ხელეწიფება ამ სიტუაციის მოგვარება. რაც შეეხება მის განცხადებებს, ეს  სასაცილოა.
ავთანდილ ჭრიკიშვილი: კვირას 5 საათზე აქციას ვგეგმავთ პარლამენტის წინ  და მე მინდა ვთხოვო ჩვენს გულშემატკივარს, ვისაც ძიუდოსთვის გული შესტკივა, დაგვიდგნენ მხარში.
მიხეილ გიორგაძე: მე  დარწმუნებული ვარ, რომ თუ ორივე მხრიდან არის მართლაც კონსტრუქციული დიალოგის სურვილი და არა პირადი წყენების ან რაღაც დამოკიდებულების ან ანგარიშსწორების საკითხია და არის მართლაც ორიენტირებული საქმეზე ეს საკითხები და  არსებული პრობლემის მოგვარებაზეა, მაშინ ასეთი დიალოგი შესაძლებელია. ამ საკითხების მოგვარებაც შესაძლებელია. სწორედ ამას ემსახურებოდა ეს შეთავაზება. 
მიხეილ ყაველაშვილი: ეს შეთავაზებაც, ალბათ ერთ-ერთი იქნება, რომ როგორმე მოხდეს შეჯერება საკითხების. მინდა, რომ ყველამ კიდევ ერთხელ გაითავისოს საკუთარი მოვალეობა, მიუხედავად მიღწევებისა, მიუხედავად წარმატებისა, თითოეული მათგანის, ვის რა როლი აქვს ქვეყნის წინაშე, ასევე ქვეყნიდან და სახელმწიფო ინტერესიდან გამომდინარე, კარგად უნდა გაანალიზონ ყველა მათგანმა თავიანთი მოვალეობა და ვალდებულება.
ცეზარ ჩოჩელი: ადამიანებს, რომელსაც ვხვდებოდი მუდმივად, ერთი და იგივე კითხვა მქონდა - რა ხდება ნაკრებში, რა ხდება შეკრებებზე. ყოველთვის პასუხი იყო, რომ ყველაფერი მიდის ძალიან კარგად. თუ მეგობრები ვართ მართლა, რატომ არ გვეუბნებოდნენ, რომ იცით რა, თქვენს მიერ გაღებული თანხები არამიზნობრივად, არაგეგმიურად, არასწორად იხარჯება და იქნებ დაინტერესდეთ?
შოთა ხაბარელი: ქევხიშვილმა თქვა ერთ-ერთ მე-5 პუნქტში ესეთი განცხადება გააკეთა, რომ თუ კომისია ჩათვლის, რომ მე რომელიმე პუნქტში და რომელიმე იმ პუნქტებში, რომელიც მას ჰქონდა, იმ პრეტენზიებიდან ერთ-ერთი თუ ჩაითვლება ჩარევად და კომისია ამას დაადასტურებს, მე გადავდგები და ფაქტობრივად, მან განცხადება გააკეთა გადადგომაზე. ის უკვე უნდა გადადგეს, რადგან მან თვითონ დაადასტურა, რომ მეგობრული შეთანხმებიდან გამომდინარე შეცვალა წარმატებული მწვრთნელები.

[bookmark: _Toc514990110]„რუსულ „ნივაზე“ მორგებული სახელმწიფო შესყიდვები და 3 მლნ ლარი“ („კურიერი“)

„კურიერი“: რუსულ „ნივაზე“ მორგებული სახელმწიფო შესყიდვები და 3 მლნ ლარი, რომელიც საბიუჯეტო ორგანიზაციებიდან „ქართული ოცნების“ დეპუტატის ოჯახის წევრებთან მიდის. როგორც სტუდია „მონიტორის“ გამომძიებელმა ჟურნალისტებმა გაარკვიეს, ყველაზე ხანმოკლე საგარანტიო პერიოდის მქონე რუსული „ნივების“ შესაძენად სახელმწიფო უწყებები ტენდერს ისე აცხადებენ, რომ სხვა მწარმოებლებს უბრალოდ კონკურსში შესვლის შანსი არ ჰქონდეთ. კომპანია კი, რომელიც ქვეყანაში „ნივების“ იმპორტითაა დაკავებული, თბილისის საკრებულოს „ქართული ოცნების“ დეპუტატის, შალვა ოგბაიძის ნათესავის საკუთრებაა. 
სტუდია „მონიტორის“ ჟურნალისტს და ჩვენ - „კურიერს“ გვაქვს რამდენიმე კითხვა -  როგორ იგებს „ქართული ოცნების“ დეპუტატის დეიდაშვილის კომპანია მრავალმილიონიან ტენდერებს, აქვს თუ არა „ქართული ოცნების“ დეპუტატს შალვა ოგბაიძეს ამ საკითხში ფარული ინტერესი და რატომ არის ქართული სახელმწიფოს და სახელმწიფო დაწესებულების მრავალმილიონიანი არჩევანი რუსული „ნივა“. ჩვენ ბუნებრივია არ ვამტკიცებთ, რომ შალვა ოგბაიძეს აქვს პირდაპირი ინტერესი ამ კომპანიაში, რომელმაც დაახლოებით 3 მლნ-ის „ნივები“ მიაწოდა სახელმწიფო დაწესებულებებს. ამაზე საბოლოო პასუხი სასამართლომ უნდა გასცეს.
შალვა ოგბაიძე: დიახ, მე გახლავართ წართმეული საწარმოს 25%-იანი მეწილე. დიახ, მე დღესაც ველოდები პროკურატურიდან, რომ ეს საქმე მივა ბოლომდე და როგორც უნდა დამთავრდეს ლოგიკურად, ისე უნდა დამთავრდეს. ასე რომ ამის იქეთ ხომ, თუ რამე ინტერესია სხვა საწარმოში, მე გთავაზობთ, თუ იპოვით არა, სიამოვნებით გაგიყოფთ, თქვენს მიერ მითითებულ ნებისმიერ საქველმოქმედო ანგარიშზე გადავრიცხავ.  
-ახალ კომპანიაზე გეკითხებით თქვენს, „გლობალ მოტორს ჯორჯიაზე“, რომელმაც მრავალი მლნ მოიგო სახელმწიფო ტენდერებში. 
-თქვენ შეცდომაში შეგყავთ ეხლა მაყურებელი და მაწერთ იმას, რომლის მფლობელიც მე არ ვარ. ეს უკვე თქვენს სინდისზე იყოს. 
-თქვენი დეიდაშვილი ხომ არის ამ კომპანიის...
-ჩემი დეიდაშვილისთვის სიცოცხლე და მუშაობა არავის არ აუკრძალია. 
-ანუ თქვენი გავლენები და კავშირები, ბრძანდებით მმართველი გუნდის წევრი, არ გამოყენებულა?
-უჰჰ, კარგი ანა გენაცვალე. 
გიორგი მგელაძე: რაკი ტენდერის პრინციპი არის, რომ არ უნდა იყოს მორგებული, უნდა იყოს კონკურენტუნარიანი და ამ დროს ნახულობ, რომ არის  მოგებული ტენდერი, სადაც ერთ-ერთი დამფუძნებელი არის „ქართული ოცნების“ წარმომადგენლის დეიდაშვილი, ეს აჩენს გარკვეულ ეჭვებს და ეს ეჭვები ჩვენ ავსახეთ. ბიზნესი დაიწყეს ერთად და დღეს აგრძელებს როსტიაშვილის 50%-იანი წილით დაფუძნებული კომპანია და იგებს მორგებულ სახელმწიფო ტენდერებს. ეს არის მთელი ამბავი.“
თემა „კურიერის“ მთავარ გამოშვებაში გაგრძელდა. აქ ითქვა, რომ ოგბაიძის დეიდაშვილის კომპანიამ ყველაზე ძვირადღირებული ტენდერი საქართველოს ფოსტაში მოიგო. სულ ნახევარ მლნ-ზე მეტი. რატომ „ნივა“, რომელსაც სხვა ავტომობილებთან შედარებით არანაირი უპირატესობა და არც მრავალწლიანი გარანტია აქვს? ფოსტის დირექტორი ამბობს, რომ ეს საკითხი დაბალი ფასის გამო კანონით რეგულირდება. თავად კი ვერ იხსენებს კომპანიის სახელს, რომელსაც ბიუჯეტიდან ნახევარ მლნ-ზე მეტი ჩაერიცხა. 
ლევან ჩიკვაიძე: არცერთ დასახელებულ სახელ და გვარ პიროვნებებს არ ვიცნობ. კომპანიის დასახელებაც არ ვიცი გამარჯვებულის, არ მახსოვს და მითუმეტეს არასოდეს არ მქონია ინტერესი, გამერკვია მისი დამფუძნებლის სახელი და გვარი. შესყიდვების შესახებ მოქმედი კანონმდებლობა იმდენად დახვეწილია, რომ შეუძლებელია მსგავსი მანიპულაცია. კონკრეტულ ტენდერზე გეტყვით, რომ არანაირი სურვილი არ მქონია და აქცენტები კონკრეტული ბრენდის ავტომობილისკენ. ჩემ პირად შეხედულებას ვამბობ, რომ იგივე პარამეტრებს აკმაყოფილებდა სუზუკი ჯიმნი, რომელიც პირადად მე მირჩევნია „ნივას“, თუმცა ფასიდან გამომდინარე გაიმარჯვა ამ შემთხვევაში „ნივამ“. 
ორგანიზაცია „შეაჩერე კორუფცია“-ში, რომელიც ხელისუფლების მაღალჩინოსნების სახელმწიფო შესყიდვებთან ფარულ თუ ღია კავშირებს სწავლობს, მიაჩნიათ, რომ რუსული „ნივებით“ სახელმწიფო უწყებების გატაცება შესაბამისმა ორგანოებმა უნდა შეისწავლონ. 
ქეთი ენუქიძე: გუშინ თუ იყო პარტნიორი, გუშინ თუ იყო წილის მფლობელი, დღეს მათ შორის კავშირები ისეა გაწყვეტილი, რომ მას ზემოქმედებისა და ჩარევის საშუალება აღარ აქვს? მას უბრალოდ დირექტორობის უფლება არ აქვს. შეიძლება, წილი გადააფორმოს თავის რომელიღაც ნათესავზე, მეგობარზე. ჩვენ ვართ ის საზოგადოება, რომელშიც შეიძლება, ესეთი რამ დასაშვები იყოს, მაგრამ ეს არავითარ შემთხვევაში არ გამორიცხავს იმას, რომ კითხვის ნიშნები კიდევ უფრო გამძაფრდეს.“ 
დეპუტატის დეიდაშვილის კომპანია გამარჯვებულად მხოლოდ ფოსტის ტენდერში არ გამოცხადებულა. „ნივები“ კომპანიამ შეუძინა აჭარის ჯანდაცვის სამინისტროს. გლობალ მოტორს ჯორჯია კიდევ რამდენიმე უწყების მიერ გამოცხადებულ ტენდერში მონაწილეობს და დაბალი ფასის დასახელების გამო არ არის გამორიცხული, უახლოეს პერიოდში „ნივების“ გაყიდვით კიდევ არაერთი მლნ მიიღოს.“ 

თბილისის მერი პარლამენტს  მიმართავს  და ინიციატივით გამოდის, საგადასახადო შეღავათით წახალისდეს  ქვეყანაში ელექტროავტობუსებისა და  ელექტრო მიკროავტობუსების იმპორტი. ასევე, მათი ადგილზე წარმოება. თბილისის მთავრობის სხდომაზე ასევე გადაწყდა, რომ დედაქალაქის სატრანსპორტო ქსელს 7 ახალი მარშრუტი დაემატება. 
კახა კალაძე: განვიხილეთ და შევჯერდით, რომ პარლამენტს შევთავაზოთ ჩვენი წინადადება ცვლილებებთან დაკავშირებით. გვინდა, რომ ელექტროავტობუსები და ელექტრომიკროავტობუსები დამატებული ღირებულების გადასახადისგან გათავისუფლდეს, როგორც ადგილზე წარმოების, ისე იმპორტის შემთხვევებში. ამ გადაწყვეტილებით ჩვენ ხელს შევუწყობთ ბაზარზე ელექტროავტობუსებისა და ელექტრომიკროავტობუსების წილის ზრდას, როგორც იმპორტის თვალსაზრისით, ასევე ადგილობრივი წარმოების ხელშეწყობის მიზნით. 
ირაკლი ხმალაძე: დღეს პრაქტიკულად ბაზარზე ასეთი ტიპის  ავვტობუსები არ გვყავს. ერთი გვყვავს ეხლა შემოყვანილი  საცდელად. ეს ღონისძიება იქნება  საკმაოდ მნიშვნელოვანი ხელშეწყობა  იმისთვის, რომ მოხდეს როგორც იმპორტის, ასევე  ადგილობრივი  წარმოების კუთხით გარკვეული სამუშაოები დაინტერესებული ინვესტორებისთვის, ვინაიდან  ამ გადაწყვეტილებით მათი კონკურენტუნარიანობა ბაზარზე მნიშვნელოვნად გაიზრდება.“
სექტემბრიდან თბილისს ცხრა ახალი საბავშვო ბაღი ექნება, ხოლო ორი გაფართოვდება, – ამის შესახებ კალაძემ დედაქალაქის მთავრობის სხდომაზე განაცხადა. მერის თქმით, ახალი ბაგა-ბაღების აშენების შედეგად შესაძლებელი იქნება, დამატებით 3 000 -მა აღსაზრდელმა მიიღოს სკოლამდელი განათლება. 
ტაქსით მოძრაობის რეგულაციების პირველი ეტაპი. თბილისის მერია საგზაო უსაფრთხოებისა და საცობებისგან განტვირთვის პროექტს იწყებს. რეგისტრაცია პირველი აგვისტოდან იწყება. მძღოლები, რომლებიც ნოემბრამდე დაწესებულ პროცედურებს არ გაივლიან, დაჯარიმდებიან. დასაქმებულებს რეგისტრაციით პრობლემის მოგვარების არ სჯერათ და მერიას დამატებითი შემოსავლის მიღებაში ადანაშაულებენ.
ილია თალაკვაძე: ახლა ამბობენ, რომ რეგისტრაციას თუ არ გაივლი, ჯარიმებს გამოვწერთ. ეს გამოიწვევს ხალხში უკმაყოფლებას. ხალხი ადგება და დახვდება წინ მერიას ძალიან დიდი მასა ტაქსის ძღოლების.
მარტო ლაპარაკობენ, რომ ფული უნდა გადაიხადონ, რომ რეგისტრაცია გაიარონ. ეს რას მოგვცემს? არაფერს. ფული  სად წავა, არ ვიცით.   მაგრამ ეს ყოველთვიური იქნება გადასახადი, ერთჯერადი იქნება, ამაზეც არ ლაპარაკობენ. მიგვიწვიოს ბატონო, ვისაც ეს ეხება.“ 
პროფკავშირების გაერთიანებაში ამბობენ, რომ თუ რეგულაციების მიზანი ამ საქმიანობით დაკავებული ადამიანების აღრიცხვაა, პროცესი უფასო უნდა იყოს. ლავრენტი ალანიას თქმით, რეგულაციები ქვეყანაში არსებულ სოციალურ მდგომარეობას უნდა შეესაბამებოდეს.  
ლავრენტი ალანია: უნდა დასხდნენ ექსპერტები და შეიმუშაონ მოდელი და მოარგონ დღევანდელ პირობებს, რა პირობებშიც არის ქვეყანაში  ადამიანები და იქ დასაქმებული მძღოლები.  აქ ვერც ამერიკულს, ვერ ევროპულ მოდელს ვერ ჩამოვიტანთ.
გოკა გაბაშვილი: თავის სარჩო-საბადებელს შოულობენ თავისი შრომით. მათ გაურთულებათ ამის კეთება ან სულაც მოუწევთ, ხელი აიღონ ამის კეთებაზე, რაც არის ძალიან ცუდი, რაც არის თვითდასაქმების წინააღმდეგ ბრძოლა. რატო კეთდება ეს, რა მოტივაციით, რამ შეაწუხა თბილისის მერია და რატო არის ასეთი ჩარევა ტაქსების ცხოვრებაში, რომელიც მთელს მსოფლიოში უკვე დერეგულირებული ხდება, აბსოლუტურად გაუგებარია.“ 
ინფორმაცია იმის შესახებ, რომ ტაქსის მძღოლებს რეგისტრაციის ვალდებულება ექნებათ, დედაქალქის მთავრობის სხდომაზე გახდა ცნობილი.  თბილისის მერის მოადგილის თქმით, გავრცელებული ხმები იმის შესახებ, რომ ტაქსის მძღოლები დაიბეგრებიან, სიმართლეს არ შეესაბამება.
მაია ბითაძე: პირველ ეტაპზე ტაქსით სარგებლობის ლიცენზიისთვის საჭიროა პირადობის მოწმობა და ერთჯერადი მოსაკრებლის გადახდა 50 ლარის ოდენობით. ეს არის ერთჯერადი გადასახადი, არანაირი წლიური. სანებართვო ვალდებულება იქნება უბრალოდ, რომ ტაქსის მანიშნებელი ნიშანი ჰქონდეთ სახურავზე და თან იქონიონ ნებართვის ფორმა, სადაც დატანილი იქნება მათი სახელი, გვარი და ნებართვის ნომერი. იმ შემთხვევაში, თუ თან არ იქონიებენ და ნებართვას არ აიღებენ ადამიანები და მაინც ტაქსის სერვისს განახორციელებენ, ამ შემთხვევაში მოხდება მათი დაჯარიმება ადმინისტრაციულ სამართალდარღვევათა კოდექსის მიხედვით. არანაირი დამატებითი გადასახადი, დაბეგვრა არ იგეგმება. საუბარი არის უბრლოდ ამ პირველ ეტაპზე რეგისტრაციაზე, ხოლო მეორე ეტაპზე ერთიანი სტანდარტის დანერგვაზე ქალაქის იერსახისა და ამ სერვისით სარგებლობის დროს უსაფრთხოების საკითხების გათვალისწინებისთვის.“
ტაქსით მომსახურების რეგულაციები სამ ეტაპად განხორციელდება. პირველი ეტაპი რეგისტრაციაა, რომელიც ტაქსის ძღოლებს 50 ლარი დაუჯდებათ. იმ შემთხვევაში, თუ მათ დოკუმენტი არ ექნებათ, 200 ლარით დაჯარიმდებიან.  მეორე ეტაპი ტექნიკური დათვალიერებაა, რაც მომავალი წლიდან შევა ძალაში. მესამე ეტაპი კი ავტომობილში ტაქსომეტრის დაყნებას გულისხმობს, რის შედეგადაც, როგორც მერიაში ამბობენ, მძღოლები ტარიფს ხელოვნურად ვერ გაზრდიან. ეს ვალდებულება სავარაუდოდ სამი წლის შემდეგ ამოქმედდება.
თბილისში ცხოველთა კვებისთვის განკუთვნილი აპარატები და პოლიეთილენის ბოთლების შემოგროვებელი ურნები განთავსდება. ამის შესახებ კახა კალაძემ განაცხადა. მისი თქმით, აპარატების დადგმის იდეა თბილისის მერიამ პროექტის – „შენი იდეა ქალაქის მერს“ ფარგლებში მიიღო. კალაძის განმარტებით, მოქალაქეთა მიერ მერიისთვის წარდგენილი 10 იდეა განხილვის პროცესშია. მათგან ორის განხორციელების გადაწყვეტილება მერიამ უკვე მიიღო. მისი თქმით, ორივე იდეა კერძო სექტორთან თანამშრომლობით განხორციელდება.

„ტელეიმედის“ საქმის ერთ-ერთი მთავარი მოწმე სასამართლოს წინაშე პირველად წარდგა. ბადრი პატარკაციშვილის ბიზნესაქტივების მმართველმა ვრცლად ისაუბრა იმ ზეწოლაზე, რომელსაც 2006-2007 წლებში ტელევიზიის დასათმობად ხელისუფლების იმდროინდელი მაღალჩინოსნები ახდენდნენ. პროცესზე ირაკლი რუხაძემ კონკრეტული გვარები დაასახელა და არშემდგარი გარიგების დეტალებიც გაასაჯაროვა. მოწმემ თქვა ისიც, რომ დარბეულ „იმედში” შესვლის შემდეგ თანამშრომლებს ადგილზე საზოგადოებრივი მაუწყებლიდან მიტანილი ტექნიკა დახვდათ. რუხაძე არ არის ერთადერთი, რომელმაც ტელეკომპანია „იმედის” და მთაწმინდის პარკის ჩამორთმევის საქმეზე ყოფილი ჩინოვნიკების საწინააღმდეგო ჩვენება მისცა.
როგორც სოზარ სუბარი ამბობს, მას ჰქონდა ინფორმაცია, რომ 7 ნოემბრის აქციის დაშლამდე შსს-ში გაიმართა შეხვედრა, რომელსაც ძალოვანი უწყების წარმომადგენლები და გუბერნატორები ესწრებოდნენ. შს მინისტრისგან იყო დირექტივა, რომ პირებზე, რომლებიც აქტიურები იყვნენ, უნდა განხორციელებულიყო ზეწოლა, ზოგიერთი მათგანი უნდა ეცემათ, ხოლო პირებს, რომლებსაც რაიმე ბიზნესი გააჩნდათ, ამ ბიზნესის დატერორება უნდა მომხდარიყო. ყოფილმა სახალხო დამცველმა ისაუბრა იმაზეც, თუ როგორ მიმდინარეობდა აქციის დაშლა 7 ნოემბერს. როგორც სოზარ სუბარი აცხადებს, მომიტინგეების მსგავსად სამართალდამცველები უსწორდებოდნენ ჟურნალისტებსაც. 
სოზარ სუბარი: მაღლაფერიძე, გუბერნატორი მცხეთა-თიანეთის, დამიკავშირდა და მთხოვა, რომ შევხვედროდი. შევხვდით ჩვენ ერთმანეთს და იმ ღამეს ის მომიყვა იმ თათბირის შესახებ, რომელიც შედგა ვანო მერაბიშვილის კაბინეტში. გუბერნატორები იყვნენ ყველანი ამ თათბირზე, აბსოლუტურად ყველა გუბერნატორი, ისევე, როგორც აქ ესწრებოდა ზურაბ ადეიშვილი, რომელიც იყო გენერალური პროკურორი, ვანო მერაბიშვილი თავისთავად, მის კაბინეტში ხდებოდა, დათა ახალაია, რომელიც არაფორმალურად ხელმძღვანელობდა კონსტიტუციური უსაფრთხოების დეპარტამენტს, თუმცა ფორმალურად ის გათავისუფლებული იყო ამ თანამდებობიდან, იყო გოკა გაბაშვილი, რომელზეც იქ ვანოს ხუმრობით უთქვამს, რომ შენ აქ არაფერი გესაქმება, მაგრამ უკვე, რაღაც ასე ვთქვათ დანაშაული არ იყო, მაგრამ დანაშაულის მონაწილესავით გამოდიხარ, რადგან ჩვენთან ხარო და გიგი უგულავა, რომელიც შედიოდა და გამოდიოდა. დათა ახალაია ვთქვი, კეზერაშვილი კიდევ და თუ არ ვცდები, ამირან მესხელი. თუ არ ვცდები კი არა, ვასილ მაღლაფერიძეს არ ახსოვდა, არ იცნობდა ამ ადამიანს, ამირანს ეძახდნენო და სავარაუდოდ, მესხელი უნდა ყოფილიყოო თვითონ ამბობს და იქ იყო, რა ზეწოლები უნდა განეხორციელებინათ მომიტინგეებზე. უშუალოდ 7 ნოემბრის დარბევა იქ არ დაგეგმილა, მაგრამ ითქვა, რომ ყველა აქტიური ადამიანი ვინც იქნება, უნდა სცემონ, სცემონ სასტიკად, ისე, რომ რამდენიმე კვირა, რამდენიმე თვე ფეხზე ვერ ადგნენ და თუ ვინმემ არ იცით, ეს როგორ ხდება, აი დათა ახალაიასგან შეგიძლიათ ისწავლოთო. მერე ხუმრობით უთვამს, რომ აი გუბერნატორები სულ იმას ითხოვთ, რომ ძალაუფლება არ გვაქვს, არაფერი არ გვაქვს, ფორმალურად ვართ მხოლოდ გუბერნატორებიო, აი გაძლევთ ძალაუფლებას, გამგეობებიც თქვენ გემორჩილებათ, პოლიციაც თქვენ გემორჩილებათ, არცერთი აქტიური ადამიანი, რომელიც იყო რაიონიდან ჩამოსული, არ უნდა წავიდეს უკან ცემის გარეშე, იმიტომ, რომ ნაცემი ადამიანი საქართველოში არის ჩმორი.
სააკაშვილმა პირდაპირ თქვა ჩემთან შეხვედრაზე, რომ იყო დაშვებული ძალიან ბევრი შეცდომა და ის აპირებს, რომ დღეიდან აბსოლუტურად შეცვალოს მმართველობის სტილი. სამწუხაროდ, დღევანდელი გადასახედიდან შემიძლია ვთქვა, რომ ეს ასე არ განხორციელდა“.
სოზარ სუბარის დაკითხვამდე სასამართლო სხდომაზე ირაკლი რუხაძემ ისაუბრა. როგორც მან თქვა, ტელეიმედის საკითხზე ყოფილ ხელისუფლებასთან ურთიერთობა მას შემდეგ დაიძაბა, რაც ტელეიმედის ეთერში სანდრო გიგვლიანის საკითხზე მომზადებული სიუჟეტი გავიდა. ბადრი პატარკაციშვილს ყოფილი ხელისუფლების წარმოამდგენლები სთხოვნენ, რომ ეს სიუჟეტი არ გასულიყო, თუმცა შეთანხმება ვერ შედგა. ამის შემდეგ პატარკაციშვილსა და ყოფილ ხელისუფლებას შორის ურთიერთობა იძაბება და ყოფილი ხელისუფლება სთხოვს პატარკაციშვილს ტელეიმედის გაცვლას საქართველოს რკინიგზაში, თუმცა ეს შეთანხმებაც ვერ შედგა. ამის შემდეგ კი, როგორც ირაკლი რუხაძე ამბობს, მასთანაც იყო მოლაპარაკებები. მოლაპარაკებებს მართავდა ქალაქის მერი გიგი უგულავა, ასევე დავით კეზერაშივლი და ეკონომიკის მაშინდელი მინისტრი ეკა შარაშიძე. როგორც ირაკლი რუხაძე ამბობს, მას კეზერაშვილმა უთხრა, რომ არსებობდა 2 გზა, ან მეგობრობის ან მტრობის. ირაკლი რუხაძეს შესთავაზეს, რომ 15 მლნ-ად გადაეცათ 80 მლნ ლარის ღირებულების კომპანია „ბორჯომი“ ერთ-ერთი ბიზნესმენისთვის, ხოლო ინა გუდავაძეს უნდა დაეთმო ტელეიმედი, ხელისუფლების სასარგებლოდ. ეს შეთანხმება საბოლოოდ ვერ შედგა, როგორც რუხაზე ამბობს, ამ მოლაპარაკების შემდეგ 3 დღეში მისი ოფისის წინ მისი მანქანა ააფეთქეს. 
ირაკლი რუხაძე: რაღაცა პერიოდის განმავლობაში დაიწყო სანდრო გირგვლიანის გარდაცვალების, მკვლელობის გაშუქებით "იმედზე". ჩვენ კომპანიებს შეექმნა პრობლემები ფართომასშტაბიანი. ჩვენ ჯგუფს, მთელ ჯგუფს შეექმნა პრობლემები და ამ ყველაფერმა ესკალაცია მოახდინა. 2007 წლის 7 ნოემბრის მერე, როცა ფაქტობრივად ყველა ჩვენს კომპანიაში ერთდროულად შევიდა სხვადასხვა წარმომადგენლები სახელმწიფოსი,  ჩვენი ჯგუფის წინააღმდეგ ერთდროულად აღეგზნო თბილისის მერია, შსს, თავდაცვის სამინიტრო, ეკონომიკის სამინისტრო, რეესტრი, ბუნების დაცვის სამინისტრო და კიდევ მრავალი სხვა, ნაციონალური ბანკი, ტელეკომუნიკაციების მარეგულირებელი და ა.შ. ყველა ეს ერთდროულად მოხდა ამ ყველა სხვადასხვა უწყების აღგზნება ჩვენი კომპანიების წინააღმდეგ. ჩვენ ჩამოგვართვეს ბევრი აქტივი. ჩვენ გავაგრძელეთ ჩივილი საზღვარგარეთ და როცა უკვე გასაგები იყო, რომ წააგებდა საქართველოს მთავრობა ამ საქმეს, ჩვენ მოგველაპარაკნენ, ჩვენ მოვითხოვეთ, იმიტომ, რომ ერთადერთი ადამიანი იყო, ვისაც შეეძლო ყველა ეს უწყება ჩვენს წინააღმდეგ მოემართა, ეს იყო მიხეილ სააკაშვილი და ჩვენ მოვითხოვეთ, რომ მიხეილ სააკაშვილს პირადად მოეწერა ხელი ჩვენს შეთანხმებაზე.
როცა მოკლეს სანდრო გირგვლიანი და ეს მკვლელობა მოხდა ბადრის სახლის პირდაპირ, ახლოს ძალიან და ბადრის სახლის დაცვამ, დაცვის კამერებმა ჩაიწერა მანქანები, რომლებიც მოძრაობდნენ იმ დროს და ეს დაცვამ წარუდგინა ოფიციალურად იმ უწყებებში, სადაც უნდა მიეტანა. ბადრის სთხოვეს, რომ ეს არ გააშუქოს „იმედმა", ჩვენ ყველაფერს გავაკეთებთ, დავსჯით ამ ხალხს, მაგრამ „იმედმა" ეს არ გააშუქოსო. 
ჯარჯი წიკლაური: ამის მერე რა გამოვლენებს ჰქონდა ადგილი, ურთიერთობა როგორ წაიმართა ტელევიზიასთან დაკავშირებით?
-ამის მერე, ბევრ ადგილას, ჩვენს სხვადასხვა კომპანიებს ექმნებოდა პრობლემები, დავკარგეთ სასტუმრო „აჭარა". ბევრი რაღაცეები დაემთხვა ერთმანეთს, მაგრამ ახლა ესე ერთად კოორდინირებულად, მაშინ კიდევ ვერ ვხდებოდით, რამდენად ესე კოორდინირებულად, უამრავი სხვადასხვა სააგენტო და სხვადასხვა სამინისტროები და მინისტრები მოქმედებდნენ ჩვენს წინააღმდეგ. 
ჯარჯი წიკლაური: თქვენ ახსენეთ, რომ დაარბიეს "იმედი" 7 ნოემბერს, ბადრის კომპანიებს რა ბედი ეწია იმ დღეს?
-7 ნოემბერს ერთდროულად შევიდნენ ჩვენს 5 კომპანიაში. დაიწყო მთაწმინდის პარკით, სადაც შევიდნენ მასკიანები, თუ არ ვცდები, შსს-ს რაღაცა დაჯგუფება, მერე შევიდნენ "სტანდარტ ბანკში", შემდეგ "ბორჯომში", შემდეგ "რაკინში" და ბოლოს შევიდნენ "იმედში".
ჯარჯი წიკლაური: შეხვედრის თემები რა იყო, თუ შეგიძლიათ გაიხსენოთ?
-შემოგვთავაზეს, რომ თუ „იმედს" არ აჩუქებთო საზოგადოებრივ მაუწყებელსო, მაშინ საზოგადოებრივ მაუწყებელს გადავიყვანთ "იმედშიო" და იმ საზოგადოებრივი მაუწყებლის შენობას და მიწასო, რომელიც არის ქალაქის ცენტრში, იმას მოგცემთ თქვენო. ძალიან ბევრი ლაპარაკი იყო. 
ჯარჯი წიკლაური: ვინ გთავაზობდათ?
-ეს კონკრეტულად გიგი უგულავა. მერე მეორე შეხვედრა იყო გიგი უგულავასთან კაბინეტში, ოღონდ გიგის ხმა არ ამოუღია, გარდა იმისა, რომ გაგვაცნო ერთმანეთს, იჯდა იქ და გვისმენდა და კეზერაშვილმა მითხრა, რომ ჩვენ გვაქვს ორი გზა აქედან, ან მტრობის, ან მეგობრობის და მეგობრობის გზა არის შემდეგ, რომ იაკობაშვილს მივყიდით "ბორჯომს" 15 მლნ დოლარად და ინა უარს იტყვის „იმედის“ დაბრუნებაზე. მე ვუთხარი, რომ ინა უარს იტყვის თუ არა, ახლა მე ვერ გეტყვით, იმიტომ, რომ ეს ინას გადასაწყვეტია. „ბორჯომზე" არ დაგელაპარაკებით, იმიტომ, რომ ჩემი კომპანია მართავს, ჩემი გადასაწყვეტია და ახლავე გეუბნებით უარს.“
ჯარჯი წიკლაური: ადვოკატები ამას არ მიიჩნევენ სანდოდ და ყველა მხრივ ცდილობენ, რაიმე ფორმით ეჭვი შეიტანონ ამ გარემოებებში, თუმცა ერთი რამ არის ცალსახა - ეს ორგანიზებული ძალადობა ასახულია იმჟამინდელ სახალხო დამცველის მოხსენებში. რაც შეეხება რუხაძის ჩვენებას, მან დეტალურად გაიხსენა, თუ როგორ შედგა შეხვედრა სააკაშვილსა და პატარკაციშვილს შორის ლონდონში. საკმაოდ დამაჯერებლად გადმოსცა ყველაფერი, ხოლო ადვოკატები აცხადებენ, რომ ეს შეხვედრა არ მომხდარა და არ არსებობს.

ვალერი გელაშვილის ცემის  საქმეზე სააკაშვილი ისევ სახაზინო ადვოკატმა უნდა დაიცვას. ყოფილი პრეზიდენტის ინტერესების დამცველმა სასამართლო პროცესის დასკვნით ეტაპზე თვითაცილება მოითხოვა. მისი ინფორმაციით, სააკაშვილი სასამართლოს უნდპბლობას უცხადებს, რის გამოც აღნიშნული გადაწყვეტილება მიიღო. პროკურორების თქმით, ეს ქმედება საქმის გაჭიანურების მცდელობაა, რათა  განაჩენი დროულად არ დადგეს. მსგავსი ფაქტი ერთხელ უკვე მოხდა. სანდრო გირგვლიანის ეპიზოდზე სააკაშვილის ადვოკატმა აცილება ასევე დასკვნით სხდომაზე დააყენა. 
გიორგი ჩივიაშვილი: მან მიიღო გადაწყვეტილება, ბოიკოტი გამოუცხადოს სასამართლოს. მას აღარ ეყოლება ამ საქმეში დაქირავებული ადვოკატი, იმიტომ რომ ჩვენ ამ მასკარადში მონაწილეობის მიღებას აღარ ვაპირებთ.  

ინფორმაცია ამის შესახებ დეკანოზის ადვოკატმა, მიხეილ რამიშვილმა გაავრცელა. საპყრობილეში მამა გიორგის მეუფე საბა და მეუფე ნიკოლოზი შეხვდნენ. 
მიხეილ რამიშვილი: ამერიკის ეპარქიიდან მეუფე  საბა და მეუფე ნიკოლოზი, როგორც ფაქტია, ეს მათი პირველი შეხვედრა არის და შემიძლია გითხრათ, რომ იყო გარკვეულ საკითხებზე საუბარი და გარკვეული პოზიცია, შეხედულებები ორივე ეპისკოპოსს გააჩნია ძალიან ჯანსაღი. მათთვის წარმოუდგენელია ამდაგვარი რამის არსებობა და წმინდა სინოდის სხდომაზე ალბათ ითქმება, რასთან გვაქვს საქმე.

[bookmark: _Toc514990115]განხილვა - ემუქრება თუ არა ვარაზის ხევს ვერეს ხეობის მსგავსი საფრთხე

სეისმოლოგებმა და მეტეოროლოგებმა პარლამენტში დეპუტატებს იმ რეზონანსული კვლევის შედეგები გააცნეს, რომლის მიხედვით დედაქალაქის ამ ნაწილში ტექნოგენური კატასტროფა ასევე გარდაუვალია. ფრაქცია „ქართული ოცნება-ძლიერი საქართველოს“ ხელმძღვანელი ბიძინა გეგიძე ამბობს, რომ რადგან ის ვაკის მაჟორიტარია, მასთან ხშირად მიდიან ვარაზის ხევის ნინო ჟვანიას ქუჩის მცხოვრებლები და ამბობენ, რომ მათი საცხოვრებელი ადგილი ძლიერი მეწყრის საფრთხის წინაშე დგას. სწორედ ამიტომ პარლამენტში მოიწვიეს სპეციალისტები, მერიისა და გარემოს ეროვნული სააგენტოს წარმომადგენლები და გაიმართა მსჯელობა ამ საკითხზე. მოწვეულებს შორის იყვნენ დედამიწის შემსწავლელ მეცნიერებათა ინსტიტუტის წარმომადგენლებიც, რომლებმაც კვლევა ჩაატარეს ამ ტერიტორიაზე და დაადგინეს, რომ ეს ტერიტორია რეალურად დგას ძლიერი მეწყერის საფრთხის წინაშე და თუ აქ დიდი რაოდენობით წყალი მოვარდება, როგორიც 2015 წლის 13 ივნისს მოხდა, შესაძლოა სწორედ ისეთი პროცესები განვითარდეს, როგორიც ეს ვერეს ხეობაში მოხდა. მათი რეკომენდაცია არის ცალსახა -ამ ტერიტორიაზე უნდა შეწყდეს ყოველგვარი მშენებლობა და მოხდეს არსებული შენობა-ნაგებობების გამაგრება. 
თეა გოდოლაძე: ძალიან ცხადი სურათი არის იქ, იმიტომ, რომ რეალურად იგივე გეოლოგიური სტრუქტურა არის დაახლოებით, რაც არის ვერეს ხეობის. ამიტომ, ის საშიშია, მითუმეტეს იმ შემთხვევაში, როდესაც ადამიანი უხეშად ერევა გარემოში. იქ არის პოტენციური მეწყერის სხეული, რომელსაც ძირი, ფესვი, გამოუთხარეს, გამოიღეს, იქ ინფრასტრუქტურული სამუშაოები ან ნებისმიერი სამშენებლო სამუშაოები უნდა შეწყდეს და ჩვენი აზრით, ის უხეში ჩარევა, რითაც ჩაერია ადამიანი გარემოში, კერძოდ ვთქვათ გამოთხარა მეწყერის ძირი, გამაგრებითი სამუშაოები აუცილებლად უნდა ჩატარდეს. 
თეიმურაზ ბოლოთაშვილი: ამ ეტაპზე ჩვენ დასკვნის გაცნობის სტადიაზე ვიმყოფებით. ბუნებრივია, არქიტექტურის სამსახური იმოქმედებს კანონმდებლობის შესაბამისად. ჩვენ დაველოდებით კვალიფიციურ შეფასებას გარემოს ეროვნული სააგენტოსი და მათი რეკომენდაციების გათვალისწინებით ვიმოქმედებთ კონკრეტული განაცხადების განხილვის დროს. ნებისმიერი გადაწყვეტილება მშენებლობის ნებართვის გაცემის თაობაზე მიიღება დეტალური გეოლოგიის და ჰიდროლოგიის გათვალისწინებით აღნიშნულ ტერიტორიაზე. 
ბიძინა გეგიძე: ჩვენ გვჩვევია ისე, რომ ბოლომდე მივიყვანთ ყველა პრობლემის გადაწყვეტის საკითხს, ეს იქნება რეკომენდაციების სახით, მოთხოვნების სახით, თუ იმ სახით, რასაც თუ შევძლებთ ეხლა ამ ფორმატში კონკრეტულ დასკვნის გამოტანას, თუ რა უნდა გაკეთდეს. წინასაწრი პროგნოზები დასკვნის უკვე მაქვს ხელთ. მოსახლეობა მელაპარაკებოდა იმ საფრთხეებზე, რომ ვერ გრძნობდნენ თავს მშვიდად, რადგანაც ეს არის ხეობა და ყველა ხეობაში მდინარის ლანდშაფტია, მდინარის ჭალაა და მანდ აქედან გამომდინარე რისკის მაღალი ზონის სექტორია.

სავარაუდოდ ღამით ჯერ-ჯერობით დაუდგენელმა პირება ოფისის შუშები ჩაამსხვრიეს. „ოპოზციაში“ მომხდარს პოლიტიკური დევნისა და  რეპრესიების  კიდევ ერთ დასტურად  მიიჩნევენ. ამავე ოფისში შეხვედრები „სამართალდამცველთა რეფორმირების ცენტრსაც“ ჰქონდა დაგეგმილი. 
ზვიად კუპრავა: მიმდინარე საკითხების გასავლელად გადავწყვიტეთ, რომ  დღეს შევკრებილიყავით ოფისში. დაგვხვდა ის სიტუაცია,  რაც ეხლა აქ არის. ის, რომ ცალსახად რაიმე კონკრეტულ ფაქტს ვუკავშირებდე ან  რომელიმე საკითხს, ვერ ვიტყვი, ვინაიდან ყველა პრობლემა მწვავეა და ყველა ძალიან მწვავედ არის დაყენებული ჩვენს  მიერ ხელისუფლების მიმართ. ეს  არ  არის შემთხცევითი გამვლელის ჩამოტვრეული.  ეს არის მიზანმიმართულად დაგემილი პროვოკაცია, რომელსაც რა თქმა უნდა, ხელისუფლება, სუსი და მისი ძალოვანი უწყება უდგას უკან. 
დავით ლაგვილავა: ოპონენტების მიმართ ხელისუფლება იყენებს ასეთ მეთოდებს, მაგრამ მე  მინდა დავარწმუნო ხელისუფლება, რომ ჩვენ ვერ დაგვაშინებს.  ჩვენი  მიზნები, რომლებიც დაგეგმილი გვაქვს, აუცილებლად  განხორციელდება და  ჩვენი მიზანი, მოგეხსენებათ, ეს არის, როგორც განაცხადა ჩვენმა პრეზიდენტმა მიხეილ  სააკშვილმა, ხელისუფლების შეცვლა ოქტომბერში. ვაფრთხილებ ხელისუფლების  ტიტუშკებს და ყველა წარმომადგენელს, რომლებიც  ასეთი გზებით გვებრძვიან, რომ  ფრთხილად იყვნენ, მათივე  ნასროლი ქვა არ მოხვდეთ თავში.

2018 წელს ფრანკფურტის წიგნის ბაზრობაზე საქართველო საპატიო სტუმარი ქვეყნაა.ამ მოვლენასთან დაკავშირებით ქვეყანას 3 დღიანი ვიზიტით ეწვია 20-მდე წამყვანი გერმანელი და ავსტრიელი ბლოგერი, ლიტერატურის კრიტიკოსი და ჟურნალისტი. უცხოელ სტუმრებს მწერალმა დავით გაბუნიამ ქართული ლიტერატურისა და მწერლების შესახებ პრეზენტაცია წარუდგინა.
დეა მეტრეველი: ვიზიტების მიზანია ჩვენი კულტურული და ლიტერატურული სცენის  უფრო  კარგად გაცნობა მათთვის, რადგანაც გერმანული პრესა,  მედია უფრო მომზადებული დახვდეს ჩვენი საპატიო სტუმრის პრეზენტაციას  2018 წლის ოქტომბერში და  მაქსიმალური  ინფორმაციული სურათი შეექმნათ თანამედროვე ქართული ლიტერატურის შესახებ, ჩვენი  არტისტების და ქვეყნის  შესახებ. 
ტილმან შპრექელზენი: დღეს  ჩვენ მოვისმინეთ დავით  გაბუნიას  მიერ წარმოდგენილი ძალიან საინტერესო პრეზენტაცია მე-19  საუკუნის ბოლოდან  დღემდე ქართული ლიტერატურისა და ქართველი ავტორების შესახებ. მე პირადად დიდი ინტერესით ველოდები  ფრანკფურტის წიგნის ბაზრობას, სადაც  საქართველო  სტუმარი ქვეყნის სტატუსით წარსდგება.  მიხარია, რომ გერმანიას შესაძლებლობა ექნება, უკეთესად გაეცნოს როგორც ქართულ  ლიტერატურას, ისე ქართულ კულტურასაც. 
დავით გაბუნია: ჩვენი ამოცანა იყო, ზოგადი  წარმოდგენა შეგვექმნა გერმანელებისთვის ქართული ლიტერატურის შესახებ.  ოღონდ, შევარჩიეთ ისეთი ავტორები, რომლებიც  ნათარგმენბი არიან გერმანულ  ენაზე და საბედნიეროდ, ასეთ ავტორებს შორის არიან  კლასიკოსი მწერლები და ძალიან დიდი სიხარულით და სიამაყით ვილაპარაკეთ  დავით კლდიაშვილზე,  მიხეილ  ჯავახიშვილზე, ოთარ ჭილაძეზე.

პირველი არხის სახელფასო ინფორმაციის მიღების შემდეგ ნინია კაკაბაძე ამბობს, რომ  მათი ანაზღაურება მეტნაკლებად მისაღებია. განცხადება ბორდის სხდომის დასრულების შემდეგ გაკეთდა. კაკაბაძე პირველი არხის მენეჯმენტისგან თანამრომელთა ხელფასების გადაცემას ითხოვდა, წინააღმდეგ შემთხვევაში კი  სასამართლოში ჩივილით იმუქრეობდა. ამას წინ უძღოდა მისივე განცხადება, რომ ჰქონდა ეჭვი მაუწყებელში ხელფასების არასამართლიანად განაწილების შესახებ.
ნინია კაკაბაძე: მივიღე ინფორმაცია, რომელსაც ვითხოვდი. რას ველოდი? მე არსად მითქვამს, რომ რაღაც კონკრეტული მოლოდინები მაქვს კონკრეტულ ციფრებთან დაკავშირებით. ჩემი სურვილია, თითოეულ თანამშრომელს კიდევ უფრო მაღალი ხელფასი ჰქონდეს. მე არ ვიცი, წინა ან იმის წინა მენეჯმენტის პირობებში როგორი ხელფასები იყო, ამიტომ შესადარებლად ბევრი არაფერი მაქვს, მაგრამ ვფიქრობ, რომ დღევანდელი სიტუაციის გათვალისწინებით მეტ-ნაკლებად მისაღებია ის ხელფასები, რომლებიც თანამშრომლებს აქვთ.
ვასილ მაღლაფერიძე: საბჭოს წევრებმა  მიიღეს სრულად ამომწურავი პასუხები და მათი ეჭვები, რომლებიც სხვადასხვა დროს გამოითქმებოდა და მათ შორის გამოთქვამდნენ ეჭვებს ის ადამიანები, რომლებსაც ამ საქმესთან კავშირი არ ჰქონდათ, მაგრამ უნდოდათ, რომ რაღაცნაირად ეს ეჭვები ყოფილიყო. აბსოლუტურად მსგავსი საფუძველი არ არსებობს მსგავსი ეჭვებისა, ისევე, როგორც ყველა სხვა ეჭვებთან დაკავშირებით და ამითი სპეკულაციები მე ვფიქრობ, რომ უნდა დამთავრდეს. ძალიან სამწუხაროა, რომ ამ პროპაგანდისტულ კამპანიაში აქტიურად ერთვებიან ჩვენი კოლეგები. არ მინდა ვიფიქრო, რომ ამას აქვს რამე არაჯანსაღი საფუძველი, თუმცა ასეთი ეჭვები არსებობს. ყველა კითხვაზე პასუხი გაცემულია და საკითხი ამოწურულია. სამეურვეო საბჭოს წევრები ჩვენ არასდროს ეჭვის ქვეშ არ დაგვიყენებია, რომ მათ აქვთ უფლება, ეს იცოდნენ, მაგრამ ეს უნდა გამოიყენებოდეს კონკრეტული მიზნებისთვის და არა იმიტომ, რომ გასაჯაროვდეს. თუმცა, მთელი ხიფათი იქითკენ იყო, რომ მთელი რიგი ადამიანებისგან, გარკვეულწილად ვიღაცეებმა ვერ გაუძლეს ამ ცდუნებას, იყო მოწოდებული, რომ ეს უნდა გასაჯაროვებულიყო. ეს არა მარტო პირველი არხისთვის არის ცუდი, ეს არის ძალიან მავნე პრაქტიკა და ჩვენ ამაზე გავიარეთ ზუსტად სამართლებრივი პრაქტიკა იურისტებთან, გავიარეთ პერსონალური მონაცემების დაცვის ინსპექტორთან და ა.შ.   აქ არ არის მარტო ხელფასებზე საუბარი, ეს არის პერსონალური ინფორმაცია.

შეთანხმების თანახმად, დევნილ სტუდენტებს, რომლებიც აღმოსავლეთ ევროპის უნივერსიტეტის საბაკალავრო პროგრამებზე სწავლობენ, 400-ლარიანი ვაუჩერი გადაეცემათ, ხოლო წარჩინებულ დევნილ სტუდენტებს სპეციალური სტიპენდია დაენიშნებათ.
სოზარ სუბარი: ყველა დევნილ სტუდენტს, რომელიც აქ ისწავლის როგორც ბაკალავრიატში, ისე სამაგისტროზე, ექნება ყოველწლიურად 400 ლარიანი ვაუჩერი, ხოლო წარჩინებულ სტუდენტებს სტიპენდია 50-დან 100 ლარამდე და მთელი რიგი შეღავათები. მეორეს მხრივ, ჩვენი სამინისტრო მზად არის, რომ დაუთმოს ჩვენი სივრცე სტაჟირების მსურველ სტუდენტებს და ვფიქრობ, ეს ორმხრივად სასარგებლო თანამშრომლობა იქნება.

მემორანდუმი ითვალისწინებს სხვდასხვა სახის ღონისძიებების ერთობლივად ორგანიზებას, ერთობლივი საგანმანათლებლო პროგრამების შემუშავებას, ასევე დანაშაულის პრევენციის მიმართულებით საზოგადოების ცნობიერების ამაღლებას.
ირაკლი შოთაძე: ძალიან მნიშვნელოვანია ეს მემორანდუმის გაფორმება, ვინაიდან ეს მემორანდუმი გულისხმობს თანამშრომლობის გაძლიერებას საქართველოს პროკურატურასა და ადვოკატთა ასოციაციას შორის, ვინაიდან სწორედ პროკურორები და ადვოკატები არიან ის მნიშვნელოვანი მხარეები, რომლებიც მართლმსაჯულების აღსრულების პროცესში ძალიან მნიშვნელოვან როლს თამაშობენ.
დავით ასათიანი: დღეს საფუძველი ჩავუყარეთ ჩვენს თანამშრომლობას საქართველოს პროკურატურასთან, რაც ითვალისწინებს ხარისხიანი მართლმსაჯულების ინტერესებზე დაყრდნობით ჩვენი ძალისხმევების გაერთიანებას. საგანმანათლებლო მიმართულებით, ერთგვაროვანი პრაქტიკის დამკვიდრების მიმართულებით, საერთო იურიდიული ეთიკის ღირებულებების დაცვის მიმართულებით.

[bookmark: _Toc514990121]საქართველოში ტყის პირველი ეროვნული აღრიცხვის სამუშაო პროცესი დაიწყო

პროცესი გერმანიის მხარდაჭერით ხორციელდება პროგრამის „ბიომრავალფეროვნების ინტეგრირებული მართვა სამხრეთ კავკასიაში“ ფარგლებში. გარემოს დაცვისა და სოფლის მეურნეობის მინისტრის მოადგილემ ტყის აღრიცხვის, დაგეგმვისა და მონიტორინგის სამუშაო ჯგუფთან და დაინტერესებულ პირებთან ერთად კოჯრის ტყეში ტყის ეროვნული აღრიცხვის საველე სამუშაოებში მიიღო მონაწილეობა.

[bookmark: _Toc514990122]შეიარაღებული ძალების რეინჯერთა ბატალიონის ნაკრები ასეული ავღანეთიდან დაბრუნდა

პირად შემადგენლობას გენერალური შტაბის უფროსი და შეიარაღებული ძალების მთავარი სერჟანტი,  კობა ცირეკიძე რეინჯერთა ბატალიონის ასეული მეორე ქვეითი ბრიგადის წამყვან სპეციალისტებთან  ერთად დახვდნენ.  21-ე ბატალიონის ნაკრებმა ასეულმა ჩაანაცვლა რეინჯერთა ასეული. 21-ე  ბატრალიონის ნაკრები ასეული ავღანეთში მტკიცე მხარდაჭერის პროგრამაში მონაწილეობას გააგრძელებს. 
ვლადიმერ ჩაჩიბაია: ეს ქვედანაყოფი ავღანეთში  მყავდა  გაგზავნილი ყველაზე საპასუხისმგებლო მისიის შესასრულებლად. მათ ამოცანა იყო მტკიცე  მხარდაჭერის  მისიის მთავარი შტაბბინის დაცვა და  უსაფრთხოების უზრუნველყოფა. 
ვასილ ლომიძე: რეინჯერთა ასეული 7 თვის განმავლობაში ქაბულში მდებარე  მთავარი  შტაბის დაცვის ოპერაციებში ასრულებდა მოვალეობას.  მისია შესრულდა წარმატებით, მშვიდობიანად, რაც  ყველაზე მნიშვნელოვანია და ყველა უდანაკარგოდ დავბრუნდით.

[bookmark: _Toc514990123]პრეზიდენტმა შოთა რუსთაველის, ვაჟა-ფშაველას და საქართველოს ეროვნული პრემიის ლაურეატები დააჯილდოვა

საქართველოს პრეზიდენტმა შოთა რუსთაველის, ვაჟა-ფშაველას და საქართველოს ეროვნული პრემიის ლაურეატები დააჯილდოვა. მათ შორის არიან მწერალი გურამ დოჩანაშვილი და მხატვარი გიორგი ალექსი-მესხიშვილი. კონკურსზე სულ 62 განაცხადი იყო შესული, სპეციალურმა კომისიამ კი 6 გამარჯვებული გამოავლინა.
გიორგი მარგველაშვილი: ჩვენი დღევანდელი შეკრება არის ნაწილი იმ კვირის, როდესაც ჩვენ ერთად ვემზადებით ჩვენი ქვეყნის უმნიშვნელოვანესი დღესასწაულის, ჩვენი პირველი რესპუბლიკის 100 წლის აღსანიშნავად. ეს იყო მომენტი ჩვენს ისტორიაში, როდესაც დამოუკიდებლობაშეძენილმა ერმა განსაზღვრა, რანაირად უნდა ჩამოეყალიბებინა თავისი თავისუფალი არსებობა. ჩვენ ვზეიმობთ დღეს, რადგანაც საამაყოდ გვაქვს საქმე. საამაყოდ გვაქვს საქმე თქვენი შემოქმედებიდან, თქვენი შრომიდან და თქვენი მოღვაწეობიდან გამომდინარე. 
გურამ დოჩანაშვილი: დიდ ბედნიერებასთან ერთად, დიდ სიხარულთან ერთად, არის დიდი პასუხისმგებლობაც და უღრმესი მადლობა, ვინც მომანიჭა და მადლობას ვუხდი ყველას თანადგომისთვის და გამხნევებისთვის და მხარდაჭერისთვის.

[bookmark: _Toc514990124]საქართველოს ეროვნული გალერეა	რენესანსის დიდოსტატებისა და თანამედროვე იტალიელი არტისტების გამოფენას მასპინძლობს

ლეონარდო და ვინჩის, მიქელანჯელოს, ბოტიჩელის და სხვა დიდი იტალიელი მხატვრების ნამუშევრები უკვე საქართველოშია. რენესანსის დიდოსტატების და თანამედროვე იტალიელი არტისტების გამოფენას საქართველოს ეროვნული გალერეა მასპინძლობს. ექსპოზიციაზე მხატვრების ორიგინალი ნამუშევრებია წარმოდგენილი. გამოფენაზე ასევე წარმოდგენილია 18 თანამედროვე იტალიელი მხატვრის ერთმანეთისგან განსხვავებული ნამუშევრები. ექსპოზიცია საქართველოს დამოუკიდებელი რესპუბლიკის 100 წლის იუბილეს ეძღვნება. ტურინის სამეფო ბიბლიოთეკისა და გარუცოს ვიზუალური ხელოვნების ინსტიტუტის გამოფენას ეროვნული გალერეა 26 აგვისტომდე უმასპინძლებს.
დავით ლორთქიფანიძე: საქართველოს დამოუკიდებლობის აღსანიშნავად გვეწვივნენ განსაკუთრებული სტუმრები - ლეონარდო, რაფაელი, ტიციანი, მიქელანჯელო. ამის გარდა არის კიდევ თანამედროვე იტალიელი მხატვრობის გამოფენა. ეს არის დიდი აღიარება ჩვენი ქვეყნის, ჩვენი დაწესებულების. ჩვენ გვაქვს საშუალება, ერთდროულად ვუმასპინძლოთ მსოფლიო შედევრებს.

